
САПАР

Айдар САЙЛАУОВ,
«Сыр бойы»

Мерекеге орай «Музей түні – 
2023» мәдени шарасы өтті. Көңіл 
көкжиегін кеңейткен кешке мәдениет 
қызметкерлері, бұқаралық ақпарат 
құралдары, қылқалам шеберлері, 

өнер иелері, құнды дүниелерге 
жанашырлар, орта, арнаулы және 
жоғары оқу орындарының оқушылары 
мен студенттері, қала тұрғындары мен 
қонақтары қатысты.

Тарихтың 
алтын көмбесі

Тарихтың тереңінен 
тамыр тартатын туған 

өлкеміздің жылдар 
қойнауындағы құндылығы 

мен маңызын халық 
арасына, кейінгі ұрпаққа 

жеткізуде музейдің 
орны бөлек. Өйткені, 

бұл – бірнеше дәуірдің 
тарихын, этнографиясын, 

тұлғаларын, өнерін 
жинақы түрде ұрпақтан 

ұрпаққа жалғап отырған 
бірден-бір мекен. Өңірдің 

мәдениеті мен рухани 
ордасына айналған 

облыстық тарихи-өлкетану 
музейінде Халықаралық 

музейлер күнінде жылдар 
бойы сақталып, сыны мен 
сырын жоғалтпаған тарих 
көмбесіне тағы бір мәрте 

куә болдық.

Аудан әлеуетін көтеру – 
ел экономикасының басым 

бағыты. Қаладағы халықтың 
жағдайы ғана емес, аудан 
мен ауыл тұрғындарының 

жай-күйі де мемлекет деңгейін 
бағамдауға жол ашады. 

Сондықтан әлеумет әлеуетін 
арттыру негізгі мақсатқа 

айналды. Облыс әкімі 
Нұрлыбек Нәлібаевтың жұмыс 
сапары Сырдария ауданында 

жалғасып, аймақтың 
әлеуметтік-экономикалық 

дамуына қатысты кеңейтілген 
мәжіліс өткізді. 

Жиын  жетекші  салалардың  
жай-күйін тануға бағытталды. 
Әсіре се, бұған дейінгі тапсыр-
малар дың орындалуы назарға 
алынды. Шараға ауданның барлық 
ауыл дық округ әкiмдерi, облыстық 
басқармалар мен аудандық бөлiм 
басшылары қатысты. 

Жалпы ауданның даму ди-
намикасы әрқилы. Мәселен, аудан 
жұмысын бағалайтын рейтингтің 
көрсеткішіне назар аударайық. 
Наурыз айына дейінгі қорытынды 
бойынша екінші орында 
болғанымен, 10 көрсеткіштің 

төртеуі бойынша ауданда орташа 
және төмен даму динамикасы 
қалыптасқан.

– Қазіргі кезде ауыл тұр-
ғындарының өмір сүру сапасы мен 
әл-ауқатын жақсарту, ауылдарды 
тұрақты дамыту бағытында 
мемлекеттік бағдарламалар іске 
асырылуда. Соның бірі – «Ауыл 
– ел бесігі» жобасы. Былтырдың 
өзінде осы жоба арқылы 
аймақтағы ауылдарға 7,8 млрд 
теңге бағытталып, тиісті жұмыстар 
жүргізілді. Сырдария ауданына 
бағдарлама шеңберінде 11 жобаны 
жүзеге асыруға 801,2 млн теңге 

бөлінді. Биыл 1 кент 4 ауылдық 
округтің 1 млрд 858 млн теңгені 
құрайтын жобалары қолдау тапты. 

Дегенмен, осы бағдарлама 
бастау алғалы ауданға қарасты 6 елді 
мекенге мүлде қаржы қаралмаған. 
Айдарлы, Жетікөл, Бесарық, 
Іңкәрдария, С.Сейфуллин 
және А.Тоқмағамбетов елді ме-
кендері спутникті және тіректі 
ауылдар тізімінде бола тұра, 
ұсынылған мүмкіндіктерді тиімді 
пайдаланбаған,  – деді аймақ 
басшысы.

МЕМЛЕКЕТ МҮМКІНДІКТЕРІ 
АУЫЛҒА ДА ЖЕТУ КЕРЕК

Мәдениет – мәңгілік қазығы, 
өнер – өмір азығы

Төраға өзгергенімен, 
төл әдебиет өзгермейді

Жәмет жырауІзгі қоғам 
бірліктен басталады

– Ел Президенті Қасым-Жомарт 
Кемелұлы Тоқаев «Ұлт мәдениеті – 
халық өмірінің айнасы, оның болмысы. 
Сол себепті азаматтарымыздың 
рухы әрқашан биік болуы үшін 
мәдениетімізге, яғни, руханиятымызға 
баса мән бергеніміз жөн, – деген 
болатын. Бүгін өздеріңізге ақжолтай 
жаңалықпен келдік. «Сырдың елі – 
жырдың елі» атанған қасиетті мекеннің 
абыройын асырып, бақ-беделін сақтауға 
үлес қосушы мәдениет және өнер, 
әдебиет өкілдерінің сан жылдан бергі 
тілегі – облыс әкімінің мәдениет және 
әдебиет өкілдеріне арналған «Тұран» 
сыйлығын табыстайтын боламыз. 
Жүлде қоры 500 мың теңгені құрайтын 
облыс әкімінің сыйлығы әдебиет пен 
өнер өкілдерінің шығармашылығын 
шыңдауға септігін тигізетініне 
сенімдімін.  Он жылдан астам уақыттан 
соң арасы үзіліп қалған дәстүрді қайта 
жалғадық. Талай дарын мен талант 
түлеген Сыр өңірінде мұндай сыйлық 
пен марапаттың болуы – заңдылық, – 
деді аймақ басшысы.

Жиында өнер иелеріне «Тұран» 
сыйлығын табыстау, ҚР Мәдениет 

және спорт министрлігінің «Еңбек 
ардагері» және «Мәдениет саласының 
үздігі» төсбелгісімен марапаттау рәсімі 
өтті. Мұнан бөлек, аймақтың бірқатар 
мәдениет саласының қызметкері 
Қызылорда облысының Құрмет грамо-
тасымен, облыс әкімінің Алғыс хатымен 
марапатталды. Аймақтың мәдениет 
ұйымдарындағы 8 өнер ұжымына 40 
домбыра тарту етілді. 

Мерекелік кеште ақын, Қазақстан 
Жазушылар одағы облыстық филиа-
лының төрағасы Қаршыға Есімсейтова 
мен ақын Шаһизада Әбдікәрімов сөз 
сөйлеп, әріптестеріне игі тілектерін 
арнады. Аймақ басшысына өнер 
иелеріне қолдау көрсеткені үшін алғыс 
білдірді.

Іс-шара соңы жергілікті өнерпаз-
дардың қатысуымен концерттік бағ-
дарламаға ұласты.

Айта кетейік, биыл Сыр өңірінің 
мәдениет және өнер саласында көптеген 
жағымды жаңалық бар. Жыл соңында 
Қызылорда қаласындағы 1000 орындық 
көпфункционалды «Өнер орталығы», ал 
тамыз айында «Анаға тағзым» орталығы 
іске қосылмақ. Оған қоса өнер әлеміне 

қанат қаққан мүмкіндігі шектеулі өнер-
паздардың шығармашылығын шың-
дауға арналған Инклюзивті театр жобасы 
мақұлданды. Таяу ара да Қызылорда 
қаласының әкімдігі мен облыстық 
мәдениет және спорт басқармасы бұған 
дейін үйірме ретінде жұмыс жасап 
келген «Жастар театрын» өз алдына 
кәсіби ұжым етіп құру бойынша нақты 
шаралар қабылдайды.

Мұнан бөлек, биыл өнердің 
қарашаңырағы – Н.Бекежанов атындағы 
қазақ академиялық музыкалық 
драма театры 18 жылдан соң апталық 
бағдарламамен Алматы қаласына 
гастрольдік сапарға шығады. Үш дүркін 
«Алтын домбыра» иегері, жерлесіміз 
Мұхтар Ниязовтың жаңа ізбасарларын 
дайындау мақсатында өңірде тұңғыш рет 
«Айтыс олимпиадасы» атты облыстық 
жасөспірімдер айтысы өткізілмек. 

Қызылорда облысының құрылғанына 
85 жыл және Қызылорда қаласының 
205 жылдығына орай мерейтойлық 
салтанат аясында бірінші рет бюджет 
тапсырысымен 12 сериялы имидждік 
телесериал түсіру жобасы қолға алынды. 
Қазіргі заманауи трендке айналған 
телесериал арқылы аймақтың жағымды 
бет-бейнесін жасап қана қоймай, 
инвестициялық тартымдылығы мен 
туристік мүмкіндіктері республикалық, 
халықаралық деңгейде насихатталмақ.

ОБЛЫС ӘКІМІНІҢ «ТҰРАН» 
СЫЙЛЫҒЫ ТАБЫСТАЛДЫ

Мемлекет басшысы өз 
сөзінде алғашқы «Орталық 
Азия – Қытай» саммиті   
өте маңызды тарихи оқиға 
екенін атап өтті. Президент 
іс-шараны жоғары деңгейде 
ұйымдастырғаны және 
дәстүрлі қонақжайлығы 
үшін Қытай Халық Респуб-
ликасының Төрағасы Си 
Цзиньпинге алғыс айтты.

– Қытай – әлемдегі ірі 
инвестор және жаһандық 
эко но миканың көшін бастап 
тұрған мемлекеттердің бірі. 
Сон дықтан Қытаймен жан-
жақты ынтымақтастықты 
нығайту Қазақстанның ор-
нықты дамуына мүмкіндік 
береді. Орталық Азия ел-
дерінің әлеуетін Қытайдың 
орасан зор экономикалық 
қуатымен ұштастыру біздің 
көпқырлы серіктeстігімізге 
тың серпін береді. Қазақстан 
осы мақсатқа жету үшін бар 
күш-жігерін жұмсауға дайын. 
Қазіргі таңда елімізде ұлттық 
экономикамызды әртарап-

тандыру үшін ауқымды 
әрі жан-жақты рефор ма 
жүргізіп жатырмыз. Шетел 
инвесторларына қолайлы 
жағдай жасауға және кедер-
гілерді жоюға бағыт талған 
жұмыстар атқарылып жатыр, 
– деді Қасым-Жомарт Тоқаев.

Мемлекет басшысы тәуел-
сіздік жылдарында елімізге 
350 миллиард доллар дан 
астам инвестиция тартыл-
ғанын айтты. Соның 23 мил-
лиард доллардан астамы 
– Қытайдың еншісінде. Пре-
зи дент Қытаймен инвес -
тиция саласындағы ын ты мақ-
тастықты одан әрі дамытуға 
әзір екенін жеткізді.

Сондай-ақ Мемлекет 
бас  шысы аймақтағы ел бас-
шы  ларының бірлескен күш-
жігерін талап ететін ын-
ты мақтастықтың басым 
бағыттарын айқындады. Ең 
алдымен, тауар айналымының 
көлемін арттыру мәселесі 
қозғалды.

ҚАЗАҚ-ҚЫТАЙ 
ЫҚПАЛДАСТЫҒЫНЫҢ  
ЖАҢА КЕЗЕҢІ

Президент Қасым-Жомарт Тоқаев бірінші 
«Орталық Азия – Қытай» саммитіне қатысты.

Облыс әкімі Нұрлыбек Нәлібаев Мәдениет және өнер 
қызметкерлері күніне арналған салтанатты іс-шараға қатысып, 

Сыр елінің мәдениет қызметкерлері мен сала ардагерлерін кәсіби 
мерекемен құттықтады.

ТАҒАЙЫНДАУ ҚАБЫЛДАУ

Қызылорда облыстық мәслихаты «Сыбайлас жемқорлыққа қарсы іс-қимыл туралы» 
және «Қазақстан Республикасының мемлекеттік қызметі туралы» заңдары талаптарының 
бұзылуына жол бермеу мақсатында Қызыл орда қаласы, Бейбарыс сұлтан көшесі №1 
ғимаратында «Қызылорда облыстық мәслихатының аппараты» мемлекеттік меке месінің 
«Азаматтардың өтінішін қабылдау жәшігі» орналасқандығын және 605401 нөмірлі сенім 
телефоны жұмыс істейтінін хабарлайды. 

Электронды мекен-жай: kyz_oblmaslikhat@mail.ru

ҚЫЗЫЛОРДА ОБЛЫСТЫҚ МӘСЛИХАТЫ ЛАУАЗЫМ ИЕЛЕРІНІҢ АЗАМАТТАРДЫ ҚАБЫЛДАУ КЕСТЕСІ

Азаматтарды қабылдауды 
жүргізетін лауазымды 
адамның тегі, аты-жөні

Азаматтарды 
қабылдайтын адамның 

лауазымы

Азаматтарды 
қабылдау күні 

мен уақыты

Мемлекеттік 
органның 

орналасқан жері

Байланыс 
телефоны

Байқадамов Наурызбай 
Сейтқалиұлы 

Қызылорда облыстық 
мәслихатының төрағасы

бейсенбі 
сағат 

15.00-17.00 

Қызылорда қаласы, 
Сұлтан Бейбарыс 

көшесі, № 1

605401

Досжан  
Жандос Сермағанбетұлы

«Қызылорда облыстық 
мәслихатының 

аппараты» ММ басшысы

сейсенбі сағат  
15.00-17.00

Қызылорда қаласы, 
Сұлтан Бейбарыс 

көшесі, № 1

605399  

Жеке тұлғаларды және заңды тұлғалардың өкілдерін қабылдауға алдын ала жазылу үшін
8 (7242) 605401 байланыс телефоны арқылы хабарласуға немесе Қызылорда қаласы, Бейбарыс 
сұлтан көшесі, № 1 мекен-жай бойынша келуге болады.    

Бір ғана мысал, ауыл мен ондағы 
ағайынның еңсе тіктеуіне ықпал ететін 
«Ауыл аманаты» жобасына 4 ауылдық 
округ ғана қатысқан. Олардың қатарында 
Аманкелді мен Айдарлы, Шаған және 
Іңкәрдария елді мекендері бар.

Дегенмен, аталған олқылықтың себебі – 
мемлекет жасаған мүмкіндікті пайдаланбау. 
Осы орайда, аймақ басшысы халықтың 
тұрмыс-тіршілігіне өң беретін көмек түрін 
ескерусіз қалдырған әкімдерге ескерту 
жасады. Бұған қоса, аудан әкімдерінен 
скринингтен өткен ауылдардан басқа да 
елді мекендер бойынша кемінде 2 млрд 
теңгеге жоба жасап, ұсынуды талап етті. 
Ендігі кезекте барлық тетіктерді қосып, 
қаржы тартуға жұмыла кірісу міндеті тұр. 
Өйткені мұндай мүмкіндіктер облыстың 
ішкі қажеттіліктерін өзі өтеуіне әрі екі қолға 
бір күрек таппай жүрген жұмыссыздар 
санын азайтуға ықпал етеді. 

Аймақ басшысы аудан әкімі Берік 
Сәрменбаевқа елдің мұң-мұқтажына 
құлақ асып, ел игілігіне бағытталған 
реформаларды халыққа дер уақытында 
түсіндіруді тапсырды. Берілген мүмкіндікті 
пайдаланбасақ, алыс-жақын ауылдардың 
уақыт өте тұралап қалатынын баса айтты.

Бұл сөз негізсіз емес. Себебі 
Сырдария ауда нының ауылдары облыс 
орталығына жақын орналасқан. Демек, 
басқа аудандарға қара ғанда кәсіпкерлікті 
дамытуға мүмкіндігі мол. Тек ол үшін 
халықпен тығыз байланыса оты рып, тиімді 
жобаларды уақытылы наси хат  тау қажет. 
Өйткені кәсіпкерлік дамып, жұ   мыс  сыз дық 
азайғанда ғана әлеуметтің әлеуеті артып, 
өзекті мәселелер шешім таппақ. 

Сонымен қоса, өңір басшысы жұмыс-
сыздықтың талай түйінді мәселелерге 
әкеліп отырғанын жасырмады. Олай 
дейтініміз, былтыр ауданға қарасты кент 
және ауылдық округтерде 102 қылмыс 
тіркеліп, оның 84-і ашылған. Ал биыл 
сәуір айына дейін 37 қылмыс тіркелсе, 
оның 8-і әлі күнге ашылмаған. Осы ретте 
қылмыстарды ашу міндетін өз деңгейінде 

атқармаған аудандық полиция бөлімінің 
басшылығына ескерту жасағанын айта 
кеткен жөн.

Мұнан соң облыс әкімі аудан халқымен 
кездесіп, тұрғындарды жеке қабылдады. 
Қабылдауға 60-тан астам азамат келіп, 
көкейдегі мәселені айтты. 

– Жерге қатысты мәселеміз облыс 
басшысының араласуымен оң шешім 
тапты. Биыл егін егуді бастадық. Мұндай 
басқосулар ойды бүкпесіз жеткізуге, 
күрмеулі мәселенің шешілуіне ықпал етеді, 
– деді аудан тұрғыны Ғалия Жәрекеева.

Сонымен қатар, тұрғындар баспана 
мәселесі, денсаулық, білім салаларына 
қатысты түйінді проблемаларын жеткізді. 

– Тереңөзек кенті тұрғындарының 
атынан келіп тұрмын. Біздің тұрғын 
үйдің азып-тозғанына қанша жыл. 
Ғимарат кеңестік кезеңде салынған. 
Аталған мәселені жер гілікті әкімдікке 
айтқанымызбен, жаңғырту жұмыстары 
жүргізілмей келеді. Әкімшіліктің 
табалдырығын тоздырып жүргенімізге 3 
жыл болды. Бүгін облыс әкіміне жағдайды 
жеткіздім. Аймақ басшысы ендігі жылы 
қаржы бөліп, түйінді мәселені шешуге 
уәде етті. Басқарма басшыларына мәселені 
жүзбе-жүз жеткізу үшін осындай кездесулер 
жиі ұйымдастырылса игі болар еді, – деді 
аудан тұрғыны Жамал Піржанова.

Облыс әкімі қабылдауға келген тұрғын-
дардың мәселесі бойынша жауапты тұлға-
ларға тиісті тапсырма берді. Әрбір сауалдың 
туындау себеп-салдары жан-жақты зерттел-
мек. Аймақ басшысы тұрғындардың мәсе-
лесін назарға алып, бақылауда ұстайтынын 
жеткізді.

Кейде аудандағы ағайынның хал-
ахуалын қаперде ұстай бермейтініміз 
жасырын емес. Ондағы тұрғындардың мұң-
мұқтажы, арман-тілегі ескерусіз қалып, 
елдің алаң көңіліне талай куә болдық. 
Алайда, аймақ басшысы мен жауапты сала 
мамандарының аудан-ауданды аралауы – 
аталған олқылықтың орнын толтырарлық 
іс. Бұл жолғы сапар да осы мақсат жолында 
жасалған қадам болды.

СЕНІМ ТЕЛЕФОНЫ

МЕМЛЕКЕТ МҮМКІНДІКТЕРІ 
АУЫЛҒА ДА ЖЕТУ КЕРЕК

Облыс әкімі Нұрлыбек 
Нәлібаев кадрлық 

өзгерістерге байланысты 
актив отырысында жаңа 
департамент басшысын 

таныстырды.

Актив отырысына ҚР Мемле-
кеттік қызмет істері агенттігі төр-
ағасының орын басары Аза мат 
Жолманов арнайы келіп қатысты. 

ҚР Мемлекеттік қызмет істері 
агенттігі төрағасының бұй ры-
ғымен ҚР Мемлекеттік қыз-
мет істері агенттігі Қы зыл орда 
облысы бойынша департаментінің 
басшысы, Әдеп жөніндегі кеңес 
төрағасы лауа зымына Мендалиев 
Ерлеген Жәрдемұлы тағайын-
далды.

– Президентіміз Қасым-
Жомарт Кемелұлы «Қыз мет тегі 
негізгі қағида – адалдық, кәсібилік, 
құзыреттілік, ашық тық болуға 
тиіс. Мемлекеттік қызметшінің 
басты мақсаты – азаматтардың 
әл-ауқатын арттыру» деп, мем-
лекеттік қызмет шілердің қоғам 
алдын дағы бет-бейнесі қандай 
болуы керектігін айқын дап 
берді. Бұл ретте депар таментке 
аймақтағы кадр қыз метін кәсіби 

дамыту, мем лекеттік органдардың 
қыз метін бюрократиядан арыл ту, 
облыс тұрғындарын мем ле кеттік 
көрсетілетін қыз мет термен сапалы 
әрі дер кезінде қамтамасыз етуге 
бағыт талған ауқымды шаралар 
қабыл дау міндеті қойылған. 
Ерлеген Жәрдемұлы асқан жауап-
кершілікті талап ететін салада 
жоғары білімі мен мол тәжірибесін 
аймақтың игілігіне арнап, әлеуеті 
жоғары кадр ретінде алға қойылған 
міндеттерді кәсіби деңгейде 
атқарып, тың бастамалар мен 

жаңа жетістіктерге жетелейді деп 
сенеміз, – деді аймақ басшысы.

Агенттік төрағасының орын-
басары Азамат Жолманов жаңадан 
тағайындалған депар тамент бас-
шысының қызметіне сәттілік 
тіледі.

Ерлеген Жәрдемұлы 1972 
жылы Атырау облысында 
дүниеге келген. ҚР Ішкі істер 
ми нистрлігінің Қостанай заң 
институтын «Құқықтану» маман-
дығы бойынша бітірген.

Еңбек жолын 1996 жылы ҚР 
Мемлекеттік тергеу комитеті Ақтау 
қаласы бойынша тергеу бөлімінің 
тергеушісі ретінде бастаған. 2005-
2013 жылдары ҚР Мемлекеттік 
қызмет істері агенттігі Маңғыстау 
облысы бойынша басқармасының 
бөлім бастығы, тәртіптік кеңес 
хатшылығының меңгерушісі, 
басқарма бастығының орын-
басары қызметтерін атқарған.

2013 жылдан бастап ҚР Мем-
лекеттік қызмет істері агенттігі 
Маңғыстау облысы бойынша 
департаменті бас шысының орын-
басары, Әдеп жөніндегі кеңес 
хатшы лығы ның меңгерушісі лауа-
зымын атқарып келді.

Облыс әкімі Нұрлыбек 
Нәлібаев кадрлық 

өзгерістерге байланысты 
актив отырысында 

ҚР Мемлекеттік 
қызмет істері агенттігінің 
келісімі негізінде, облыс 

әкімінің өкімімен облыстық 
экономика және қаржы 

басқармасының басшысы 
лауазымына Мүбараков 

Қамбарбек Амангелдіұлы 
тағайындалғанын хабарлады.

Аймақ басшысы құттықтап, 
жаңа қызметінде сәттілік тіледі.

– Қамбарбек Амангелдіұлы 
– ай мақтың әлеуметтік-эко но-
ми калық ахуалымен етене таныс, 
мемлекеттік қызметтің барлық 
сатысынан өтіп, басқару шылық 
лауазымдарда мол тәжірибе 
жинаған әлеуеті жоғары кадр. 
Өңірдің әлеуметтік-эконо мика-
лық дамуының негізгі басым 
бағыттары мен стратегиялық мақ-
саттарын айқындауда экономика 
және қаржы басқармасының орны 
ерекше. Осы ретте бюджеттің әр 
тиынының мақсатқа сай жұм-

салуын, сапалы игерілуін қамта-
масыз етіп, барлық көрсеткіштер 
бойынша алдыңғы қатардан 
көрінеді деп сенім білдіреміз, – 
деді Нұрлыбек Машбекұлы.

Жаңадан тағайындалған бас-
қарма басшысын облыстық 
ардагерлер кеңесінің төрағасы 
Серік Дүйсенбаев пен Қызылорда 
облысы аумақтық кәсіподақтар 
бірлестігі төрағасы Мақсұт 
Нәлібаев құттықтады.

Қамбарбек Мүбараков 1973 
жылы дүниеге келген. Қы зыл-

орда политехникалық инсти-
тутын «Агроөнеркәсіп кешені 
саласындағы экономика және 
менеджмент», Қызылорда гума -
нитарлық университетін «Заң-
тану» мамандықтары бо йынша 
бітірген.

Еңбек жолын 1990 жылы 
Өзгент совхозындағы орта лық 
қырманның слесарі болып бас-
таған. 1997-2009 жыл дары салық 
ор гандарында түрлі деңгей-
дегі  басшылық лауа зымдарда 
қызмет атқарған. 2009-2018 жыл-
дары Шиелі ауданы әкімінің 
орынбасары, Қызылорда облысы 
бойынша тексеру комиссиясының 
төрағасы, 2019-2022 жылдары 
облыстық ауыл шаруашылығы 
басқармасының басшысы, Шиелі 
ауданының әкімі, Ы.Жақаев 
атындағы Қазақ күріш шаруа-
шылығы ғылыми-зерттеу инсти-
тутының төрағасы болған.

2022 жылдың қараша айынан 
бастап осы кезге дейін облыстық 
кәсіпкерлік және өнеркәсіп 
басқармасының басшысы қыз-
метін атқарып келді.

Актив отырысында 
сондай-ақ Қордабай Нұрғали 

Рахымшаұлы Қызылорда 
облысы бойынша тексеру 

комиссиясының аппарат 
басшысы лауазымына 

тағайындалғаны айтылды.

– Нұрғали Рахымшаұлы – Сіз-
дерге жақсы таныс, мемлекеттік 
қызметтің түрлі сатысынан өтіп, 
лауазымды қызметтер атқарған 
тәжірибелі, іскер басшы. Әр 
жылдары мемлекеттік кірістер 
органдарында жетекші маманнан 
бастап, басқарма басшысы, депар-
тамент басшысының орынбасары 
болып абыройлы қызмет атқарды. 
Салық және бюджетке төленетін 
басқа да міндетті төлемдер 
көлемінің артуына өзіндік үлесін 
қосты. Нұрғали Рахымшаұлының 

жаңа қызметіне сәттілік, ел 
мүддесі жолындағы еңбегіне табыс 
тілеймін, – деді аймақ басшысы.

Н.Қордабай 1976 жылы туған. 
Қызылорда политехникалық 
инс  титутын «Бухгалтерлік есеп 
және аудит», Қорқыт Ата атын-

дағы Қызылорда мемлекеттік 
университетін «Құқық» маман-
дықтары бойынша бітірген.

Еңбек жолын 1997 жылы 
«Дәнекер» АҚ бухгалтері ре-
тінде бастаған. 1999-2015 жыл-
дары Қызылорда облы сының 
са лық органдарында жауап ты 
бас шылық қызметтер ат қар-
ған. 2015-2016 жылдары Қы -
зыл  орда қаласы әкімінің кеңе-
сшісі, 2016-2018 жылдары 
облыс    тық экономика және бюд-
жет ті жоспарлау басқармасы бас-
шы сының орынбасары, 2018 жыл-
дың желтоқсан айынан бастап 
экономика және қаржы бас қар-
масының басшысы қызметін 
атқарып келді.

Облыс әкімінің 
баспасөз қызметі

ЕРЛЕГЕН МЕНДАЛИЕВ – ДЕПАРТАМЕНТ БАСШЫСЫ

Электронды коммерция сала-
сында өзара алыс-берісті арттыру 
үшін қосымша мүмкіндіктер бар. 
Бұл бағытта Қытай әлемде көш 
бастап тұрғаны сөзсіз.

Президент көлік-логистика 
инфра құрылымын дамытуды тағы 
бір басым бағыт деп санайды. Оның 
айтуынша, осыдан он жыл бұрын 
Астанада Төраға Си Цзиньпин «Бір 
белдеу – бір жол» мегажобасының 
тұжырымдамасын жария етті. Содан 
бері бұл бастаманың тиімділігіне 
және қажеттігіне бүкіл әлем көз 
жеткізді.

Президенттің айтуынша, өнер-
кәсіп саласындағы ынтымақ-
тастықты нығайту керек. Бұл сала 
Орталық Азияның экономикалық 
дамуына берік тұғыр бола алады. 
Аймақтағы жобаларға Қытайдың 
атсалысуы олардың табысты ілге-
рілеуіне өз септігін тигізері анық. 

– Мен Орталық Азия мен Қы-
тайдың өнеркәсіп саласындағы ын-
ты мақтастығын дамыту жоспарын 
әзірлеуді ұсынамын. Бұл жоспарды 
аймақтағы барлық елдің ерекшелігі 
мен сұранысын ескере отырып 
жасаған жөн. Сондай-ақ автокөлік 
жасау сияқты ғылымға негізделген 
салалардың келешегі зор. Қазақстан 
мен Қытайдың бұл бағыттағы ын-
тымақтастығы жаңа деңгейге шық-
қанын атап өткім келеді. Біз жеңіл 
және жүк көліктерін (JAC)  жасай 
бастадық. Электромобиль шығару 
жобасын жүзеге асырдық (JAC 

iEV7s,  YUTONG және Golden 
Dragon электр автобустары). Осын-
дай авто көліктерді қуаттайтын 
стан салардың инфрақұрылымы 
жа салып жатыр. Кеше қытай кө-
ліктерін құрастыратын өндірісті іске 
қосу туралы келісімге қол қойылды. 
Елімізде литий, кобальт, никель 
және басқа да сирек элементтердің 
мол қоры бар. Біз осы салада жан-
жақты  ынты мақтастықты да мы-
туға дайынбыз. Қазақстанның бір-
қатар облысында белгілі қытай 
көліктерінің өндірісі табысты 
жұмыс істеп жатыр. Біз қытай 
компанияларын осы аймақтарда 
автомобиль кластерін құруға ша-
қырамыз. Біздің Үкіметіміз өзара 
ынтымақтастықты дамыту үшін бар-
лық жағдайды жасап, мүд делеріңізді 
қорғайды, – деді Қасым-Жомарт 
Тоқаев.

Президент энергетика 
саласында, соның ішінде мұнай-газ 
секторындағы қарым-қатынасты 
дамытуға мол мүмкіндік бар 
деп есептейді. Қазақстан мұнай 
экспортын көбейтуге мүдделі. Сол 
үшін «Қазақстан – Қытай» мұнай 
құбырының тасымал мүмкіндігін 
арттыруды жоспарлап отыр.

Сонымен қатар ауыл шаруа-
шылығы саласындағы ықпал дас-
тықты дамыту маңызды екеніне 
тоқталды. Қазақстан агроөнеркәсіп 
өнімдерінің экспортын арттыруға 
және оның түрлерін көбейтуге 
мүдделі.

Мемлекет басшысы транс-
шекаралық су ресурстарын тиімді 

пайдалану мәселесін ынты мақ-
тастық тың келесі басым бағыты 
ретінде атап өтті. Президент 
Орта лық Азия елдерінің тұщы су 
тапшылығына ұшырау қаупі жоғары 
деп санайды. Біріккен Ұлттар 
Ұйымының дерегіне сәйкес, 2050 
жылға қарай 5 миллиардтан астам 
адам ауызсуға мұқтаж болуы мүмкін.

Мемлекет басшысы мәдениет 
және білім ынтымақтастығын, 
сондай-ақ туризмді дамыту мәсе-
лесіне де назар аударды. Оның 
айтуынша, жеке адамдардың 
қарым-қатынасы мемлекетаралық 
байланыстарды нығайтуға сеп-
тігін тигізері сөзсіз. Осы мақсат-
та Қазақстан мен Қытай азамат-
тарының екі ел арасында 30 күнге 
дейін визасыз жүруіне мүмкіндік 
беретін үкіметаралық келісімге 
қол қойылды. Бұл құжат іскерлік 
байланыс аясын кеңейтіп, туристер 
легін арттыруға ықпал етеді.

Сонымен қатар Президент 
аймақтың қауіпсіздігін және тұрақ-
тылығын қамтамасыз ету басты 
міндеттің бірі екенін атап өтті. Қытай 
Халық Республикасы аймақтағы 
қауіпсіздік пен тұрақтылықты қам-
тамасыз ету ісінде маңызды рөл 
атқарады. Барлық елдің аумақтық 
тұтастығын және егемендігін сақ-
тауға қатысты Бейжіңнің берік 
ұстанымы еш өзгерген емес. Сон-
дай-ақ өзге мемлекеттердің ішкі 
ісіне араласпау қағидатынан айны-
май келеді. Қытайдың осы берік 
ұстанымы ерекше құрметке лайық.

Қасым-Жомарт Тоқаев Қазақ-

стан көтерген бастамалардың бәрі 
еліміздің жан-жақты ынтымақ тас-
тық пен мызғымас қарым-қаты-
насты нығайта түсуге ұмтылысын 
көрсететінін айтты.  Сол себепті 
тиімді серіктестіктің стратегиялық 
бағ дарын жалғастыра беру маңызды. 
Сондай-ақ Президент сөзі нің 
соңында Орталық Азия мен Қытай-
дың екінші саммитін Қазақстанда 
өткізуге әзір екенін жеткізді.

Саммите сондай-ақ Қытай 
Халық Республикасының Төрағасы 
Си Цзиньпин, Қырғызстан Прези-
денті Садыр Жапаров, Тәжікстан 
Президенті Эмомали Рахмон, Түрік-
менстан Президенті Сердар Бер-
дімұхамедов,  Өзбекстан Прези денті 
Шавкат Мирзиёев сөз сөйледі.

«Орталық Азия – Қытай» 
саммитінің қорытындысы бойынша 
мемлекеттер басшылары Сиань 
декларациясына қол қойды және 
бірқатар бастаманы қабылдады. 
Келесі саммит 2025 жылы Қазақ-
станда өтеді.

***
Мемлекет басшысы Қасым-

Жомарт Тоқаев Қытайға мем-
лекеттік сапары аясында Қазақстан 
Республикасының Сиань 
қаласындағы Бас консулдығының 
салтанатты ашылу рәсіміне қатысты.

Президент консулдық ғимара-
тында Қытайға жасаған мемлекеттік 
сапарын қорытындылап сөз сөйледі.

– Төраға Си Цзиньпинмен өте 
мазмұнды келіссөздер жүргіздік. 
Сондай-ақ бірлескен мәлімдеме 

жасалды, бірқатар маңызды 
келісімдерге қол қойылды. Шын 
мәнінде, бұл сапар қазақ-қытай 
ықпалдастығының «30 жылдық 
алтын дәуірін» бастады деуге болады. 
Әрине, бұл сапардың мән-мағынасы 
ерекше. Бүгін – Қазақстан мен 
Қытай ынтымақтастығы үшін тағы 
да бір аса маңызды әрі тарихи күн. 
Біз Сиань қаласында Қазақстанның 
Бас консулдығын ашқалы тұрмыз. 
Бүгінде Сиань – «Бір белдеу – бір 
жол» экономикалық белдеуінің 
маңызды бекеті. Шэньси өлкесі 
және Сиань қаласы Қазақстанмен 
тығыз байланыс орнатқан. Сол-
түстік Қазақстан облысымен және 
Шымкент қаласымен бауыр лас-
тық қатынас туралы келісімге 
қол қойылды. Бұл шаралар екі ел 
арасындағы барыс-келісті жан-
дандыра түсері сөзсіз. Бас консулдық  
осы ынтымақтастықты одан әрі 
дамытуға үлес қосады деп сенемін, – 
деді Қасым-Жомарт Тоқаев.

Бас консулдықтың ашылу 
рәсіміне ҚХР Мемлекеттік кеңе-
сінің мүшесі, Сыртқы істер 
министрі Цинь Ган қатысып, 
Қытай үкіметінің құттықтауын 
жеткізді. Қытайлық дипломаттың 
айтуынша, Сиань қаласында  Қазақ-
станның Бас консулдығының 
ашылуы екі елдің жан-жақты стра -
те гиялық ынтымақтастығы жаңа 
деңгейге көтерілгенін біл діреді. 
Қазақстан – Қытайдың Шэньси 
провинциясында өзінің дипло-
матиялық өкілдігін ашып отырған 
Орталық Азиядағы жалғыз ел.

ҚАЗАҚ-ҚЫТАЙ ЫҚПАЛДАСТЫҒЫНЫҢ ЖАҢА КЕЗЕҢІ

ҚАМБАРБЕК МҮБАРАКОВ – ЭКОНОМИКА ЖӘНЕ 
ҚАРЖЫ БАСҚАРМАСЫНЫҢ БАСШЫСЫ

НҰРҒАЛИ ҚОРДАБАЙ – 
ТЕКСЕРУ КОМИССИЯСЫНЫҢ АППАРАТ БАСШЫСЫ

Облыс әкімі Нұрлыбек Нәлібаев 
әнші, композитор Батырхан Шөкеновтің 

бауырлары – Мүсірәлі мен Бақытжан 
Шөкеновтерді қабылдады. Олар 

аймақ басшысына жаңадан жарық 
көрген әндер жинағын, ҚР Ұлттық 

банкі шығарған «Батырхан Шөкенов» 
коллекциялық монетасын және әнші 
туралы жарық көрген сұхбаттар мен 

мақалалар жинақталған кітапты 
табыстады.

Өз кезегінде Нұрлыбек Машбекұлы 
Батырхан Шөкеновтің есімі еліміздің өнер 
тарихына алтын әріппен жазылғанын, 

туған жерінде оның жарқын бейнесі, 
көңіл сырын дөп басатын әндері ешқашан 
ұмытылмайтынын айтты.

Айта кетейік, 18 мамыр – Батырхан 
Шөкеновтің туған күні. Осы күні Б.Шөкенов 
атындағы саябақта еске алу іс-шарасы 
өткізіліп, композитор ескерткішіне гүл 
шоқтары қойылды.

Еске салсақ, 2018 жылы 18 мамыр 
күні Қызылордада Батырхан Шөкеновтің 
ескерткіші ашылды. Алматы қаласының 
Бостандық ауданында әнші атымен аталған 
көше бар. Өткен жылы ҚР Ұлттық банкі 
Батырхан Шөкеновтің құрметіне арнайы 
естелік монета шығарды.

ШӨКЕНОВТЕРДІ ҚАБЫЛДАДЫ



S
www.facebоok.com/syrboyi.kz/ 3Қоғам

№75-76 (20548-20549) 20 мамыр, сенбі  2023 жылb https://twitter.com/syrboyi www.instagram.com/syrboyi_kz

Әділжан ҮМБЕТ,
«Сыр бойы»Sb

Жуырда Қазақстан Жазу
шыларының XVI құрылтайы 

өтті. Құрылтайға Ақпарат 
және қоғамдық даму 

министрі Дархан Қыдырәлі 
қатысты. Жиынның кіріспе 

сәтінде Мемлекет басшысы 
ҚасымЖомарт Тоқаевтың 

Құттықтау хаты назарға 
ұсынылды.

Қазақстан Жазушылар одағы 
туралы айтқанда, оның арғы-бергі 
тарихынан аттап өтуге болмай-
ды. Өйткені бұл шығармашылық 
одақ – ға сырға жуық уақыт ұлт 
руха ниятының қазығы болған 
қарашаңырақ. Іргетасы 1934 
жылы қаланған Қазақстан Жазу-
шылар одағына алдағы жылы 90 
жыл болады. Ресми мәліметтерде 
одақтың бірінші төрағасы Ілияс 
Жансүгіров, ал бүгінге дейін 19 
төраға басқарған. Күні кеше одақ 
басшылығына сайланған Мереке 
Құлкенов Қазақстан Жазушы-
лар ода ғының  20-шы төрағасы. 
Жазушылар одағының жанын-
да проза, поэзия, драматургия, 
көркем аударма, балалар мен 
жасөспірімдер әдебиеті, публи-
цистика, сатира, орыс, неміс, ко-
рей, ұйғыр әдебиетіне арналған 
шығармашылық кеңестер жұмыс 
істеп келеді.

Құрылтайды Қазақстан Жа-
зу шылар одағы басқарма төр-
ағасының орынбасары, ақын, фи-
лология ғылым дары ның докторы 
Бауыржан Жақып жүргізді.

Жиынның күн тәртібі бойынша 
одақты осы күнге дейін басқарып 
келген ақын, Мемлекеттік сый-
лықтың иегері Ұлықбек Ес дәулет 
баяндама жасады. Баян дама бары-
сында қазақ ақын-жазушылары 
еңбегінің әлем дік деңгейде на-
сихатталуы ба ғы тында лайықты 
жұмыстар атқа рыл ғанын аң-
ғардық. 

– Испанияның астана-
сы  Мадрид қаласында «Қазіргі 
қазақ поэзиясының антологи-
ясы» классик ақын Хусто Хор-
хе Падрон аудармасымен испан 
тілінде жарық көрді. Ол кітапқа 
енген 60 ақынның әрқайсысының 
өлеңдерін талдап, авторына 
мінездеме беріп, алғысөз жаз-
ды. Қазақшаға аударылып, біздің 
әдеби басылымда жарияланды. 
Бұл антологияның тұсауы Ма-
дридте және Астанадағы Испан 
елшілігінде кесілді. Жазушылар 
одағының ұйым дастыруымен 
20 жас ақын Испанияға барып, 
тұсау ке серге қатысып қайтты. 

2019 жылы Қазақстан Жа-
зушылар одағы Президент 
Әкімшілігінің қол дауымен Азия 
елдері қалам герлерінің І фору-
мын өт кізді. Форум қарсаңында 
Мемлекет басшысы Қ.Тоқаев тың 
алғысөзімен «Қазақ поэзиясының 
інжу-маржандары» атты Абайдан 
М.Шахановқа дейінгі 13 ақыннан 
тұратын антология жарық көрді, – 
деп айтылды баяндамада. 

Қазақ әдебиетіндегі тағы бір 
тың жаңалық, Халық аралық 
ТҮРКСОЙ ұйымы өзіне мүше 
елдердің Жазушылар одақтары 
төр ағаларын шақырып, құ рылтай 
өткізіп, тарихта тұңғыш рет Түркі 
елдері Жазушылар одағын құрды. 
Бұл одақтың төрағасы болып 
сол кездегі Қазақстан Жазушы-
лар одағының төр ағасы Ұлықбек 
Есдәулет сай ланған болатын. 
Кешегі құ рылтайдан кейін ол Қа-
зақстан Жазушылар ода ғындағы 
басшылық қыз метін тапсырып, 
әрі қарай Түркі елдері Жазушы-
лар одағының төрағасы қызметін 
атқарады. 

Құрылтай жиынында ел дегі 
қазіргі саяси-әлеу меттік ахуалға 
байланысты ұсы ныс тардан ба-
стап, ақын-жазу шылардың 
кітабын шы  ғарудағы мемлекеттік 
тап сырыс бөлінісі, қаламақы 
тағайындау мәселесі, көркем 
әдебиеттің таралымын арттырып, 
насихатын күшейту, одақтың бас 
ғимараты мен Шығармашылық 
үйін пайда лануға қатысты 
түйткілді мәселенің бәрі айтыл-
ды. Сонымен қатар, одақтың  қар-
жылық жұмыстарына бай  ланысты 
ба қылау комис сиясының, одан 
соң орыс, ұйғыр шығармашылық 
ке ңестерінің есебі тыңдалды. 

Жоғарыда айтып өтке ні-
міздей, Жазушылар ода ғының 
есепті кезеңдегі жұ мысына баға 
бере отырып, жазушы, драма-
тург, Мем лекеттік сыйлықтың 
иегері Дулат Исабеков, ақын, 
Мемлекеттік сыйлықтың ие гері 
Иран Ғайып, көрнекті ақын, ау-

дармашы Мейірхан Ақ дәулетов, 
ҚР Парламенті Мәжілісінің де-
путаты ретінде халық сенімін 
арқалап, қоғам да муына қарқынды 
үлесін қосып  жүрген Қазыбек 
Иса,  Жанарбек Әшімжан сынды 
қалам иелері ұсыныс-пікірлерін 
жолдады.

Иә, шығармашылық дейтін 
теңіздей терең бір әлем. Егер сол 
әлемнен өз бағытыңды тапқан 
болсаң, әй-шайға қаратпай, 
түпсіз тұңғиығына тартып әкетеді. 
Тәуекел етіп, теңіз түбінен мар-
жан сүзесің. Дәлірек айтқанда, 
қызыл сөзді оңды-солды сапы-
ра бермей, талғам таразысы-
на тартып, тұнығын ғана іліп 
аласың. Неге десеңіз, Қорқыт 
ата, Асан қайғы, Қазтуған, Мөңке 
би мұралары, бер жағы Абай, 
Шәкәрім, І.Есенберлин, М.Әуе-
зов, Ғ.Мүсірепов, Б.Мо мышұлы, 
Т.Айбергенов, Ә.Нұр ша йықов,  
М.Ша хан ов, тағы басқа әдебиет 
өкілдерінің шығармалары әлі 
күнге дейін ұлт мүддесіне қызмет 
етіп келеді. 

Қашан көрсең «өрт тей қау-
лап жататын»  әлеу меттік  желі 
Жазу шылар құрыл та йының қар-
саңында да сан-саққа тартқан 
әңгіменің «көрі гін қыздырды». 
Тіпті еркі не салса, одақты тара-
тып жіберуден тайынар емес... 
Алайда қазақ әдебиетінің қан-
шама алыптарының ізі қалған 
қарашаңырақты «құлату» қа лай 
ойласаңыз да ақылға сыярлық іс 
емес.

Көпшілік арасында жазушы-
лар «Бүгінгі күннің мәселесін қалт 
жібермей қадағалап, қаламына 
арқау ету керек» дейтін пікірлер 
айтылып жатыр. Бұл жерде 
айтпағымыз, жазушылық пен 
журналистік қызметтің  өзіне тән 
айырмашылығы бар. Мысалы, 
ақын мен жазушыға бір романын 
немесе поэзиялық шығармалар 
жинағын өмірге әкелуі үшін кем 
дегенде бір жыл қажет болуы 
мүмкін. Ал журналистикада олай 
емес, бүгін көрген жайтты әрі 
кетсе ертең ақпаратқа айналды-
рып ұсынуың керек. Өйткені одан 
әрі ол ақпаратыңыз маңызын 
жоғалтады, яғни, басқа деректер 
күн тәртібіне шығады. Сондықтан 
жазушыларды жыл он екі ай бойы 
билікпен айтысып, бітпейтін мұң-
мұқтажының соңында жүрмеді 
деп айыптау дұрыс емес деп ой-
лаймын.

Ақын - жазушы ғана емес, кез 
келген сала өкілі ұлттық мүддеге 
қызмет етуі тиіс. Біз неге бөліп-
жарып, тіршіліктің мың-сан 
түйткілін тек жазушының мойны-
на жүктеп қойғымыз келеді? Тым 
ұшқары пікір емес пе? Тереңірек 
ойланыңыз, олардың да жан-
дүниесін толғандырып жүрген 
тақырыптар болуы әбден мүмкін. 
Бірақ қалай болғанда, көркем 
шығарманың дүниеге келуіне 
біршама уақыт керек. Сол секілді, 
жазылған еңбектің бағалануы да 
уақытқа тәуелді. 

Шедевр шығарма бірден 
 тумайды. Өйткені қандай да бір 
шығармаға жоғары баға беру үшін 
әуелі «төменгі нүктені» белгілеп 
алуымыз керек. Сонда ғана ол 
туындының биіктік өлшемі 
айқындалады. Әрине, ондай 
шығармаларға оқырман сұранысы 
артады. Ал сұраныс артқан кез-
де ол туындының кітапханада 
бар-жоғына қа рамай, керек десе 
пұлын төлеп, сатып алып оқиды. 
Бүгінгі уақыттың да алға тартып 
отыр ған бәсекелестік шартының 
мәні осында болса керек. 

Сәл шегініс, сонау 2001 жылы 
ең алғаш еңселі ғимараттың 
табалдырығын аттағанда тұла 
бойымызды еріксіз тол қыныс би-
леген еді. Сондағы құ рылтайдың 
қорытынды сә тінде Халық 

қаһарманы, қарт қаламгер Қасым 
Қайсеновтің жас әдебиетшілерге 
бата бергені күні бүгінге дейін 
жүрек түкпірінде жып-жылы ес-
телік болып сақталып қалды. Иә, 
сол жиында елдің бар аймағынан 
жи налған 150-дей жас ақын-
жазушылардың бір шоғыры 
одақ мүшелігіне қабылданған 
болатын. Қазір олардың бар-
лығы да есімі елге танымал, 
шығармашылықтың шын өкіліне 
айналды. Тәуелсіздік тұсында 
қолына қалам ал ған жастардың 
ойы азат, қаламы еркін, 
шығармалары шынайылығымен 
таныла бастады. Мұны жоққа 
шы ғаруға болмайды. Орайы 
келіп тұрған соң айта кетейін, 
сол екімыңыншы жылдары 
елде электр жарығы да тапшы 
болғанын білесіздер. Ал сол тұста 
біз кешегі Абай, Шәкәрім атала-
рымыз сынды майшамның түбінде 
отырып, жыр жаздық. Әлбетте, 
бұл ешқандай мәжбүрліктен 
емес, шығармашылыққа шын 
берілгендіктен деп айтар едім. 

Хош, сонымен, «қау лаған 
өртті» қақ жарып, Қазақстан 
Жазушыларының  XVI құрыл-
тайына барып қайттық. Хакім 
Абай «Ойлы адамға қызық жоқ, 
бұл жалғанда» деп бая ғыда-ақ 
айтқан... Бірақ ойсыз өмір сүруге 
ар-ожданың ырық берер ме? Одан 
соң «Әр кезеңнің өз сұрқылтайы 
бар» дейді халық даналығы. Дәл 
қазіргі кезеңнің «сұр қылтайы» – 
осы  әлеуметтік желі. 

Сөз ойдың алдына шығып 
кетті. Ақыны мен жазушысы 
асықпай ойланып-толғанып бол-
ғанша, олардың басынан қара 
сөзді қарша боратып, «бір үлкен 
іс» тындырғандай болып отыр 
біраз адам. Бірақ, қанша жер-
ден апшысын қуырып, айғай 
салғанымен, шығармашылық 
адамдары өзінің табиғатынан, 
болмысынан аса алмайды, яғни, 
уақыт керек!

Жоғарыда айтып өттік, шығар-
машылық дүниенің тууы шалт 
ұғымға сыймайтын ұзақ процесс. 
Айталық, кез келген ой алды-
мен талқыдан өтеді, зерттеледі, 
қорытылады, одан кейін көркем-
деуші элементтер қосылуы керек. 
Жанрлық ерекшеліктері өз алды-
на. Әрі қарай таспаға басылады, 
сыншылардың сарабынан өтеді. 

Тағы бір мәселе, дәл қазіргі 
кезең – әдебиет үшін де, қоғам 
үшін де өлара шақ. Өйткені тап 
осы кезеңде тіл, дін, дәстүр сынды 
рухани құндылықтар (өкініштісі, 
кейбіреулер үшін құны жоқ) иә, 
«өліп кетеді», иә әрі қарай өмір 
сүреді... Егер осы аталған құн-
дылықтарымызды қор ғап қала 
алмасақ, онда әдебиетіміздің де 
әрі тайып, мәні жоғалады. Енде-
ше, алдымызда тұрған ең жауапты 
міндет осы.

Кешегі күнге дейін Қазақ стан 
Жазушылар ода ғын басқарып 
келген Ұлықбек Есдәулет аға-
мыздың тұ сында қазақ әдебиетін 
түркі мә де ниетімен ұштастыру, 
одан әрі Орта Азия деңгейінде 
насихаттау бастамаларының ірге-
тасы қаланған. Бұл жұмыстар 
лайықты жалғасын табады де-
ген үлкен үмітіміз бар. Жазу-
шылар одағына жаңа сайланған 
төрағаның да өзіндік жоспары 
болатыны заңдылық. Көптеген 
жаңашыл істер жүзеге асырылаты-
нына көңіл сенеді. Құрылтайдан 
түйген ойымыз осы.

Сөз соңында осынау келелі 
жиынға Сыр бойы ақын-жазу-
шыларының қатысуына қар-
жылай қолдау көрсеткен аймақ 
басшысына алғысымызды біл-
діреміз.

Ғазиза ӘБІЛДА,
Қазақстан Жазушылар және 

Журналистер одағының мүшесі.

Төраға өзгергенімен, 
төл әдебиет өзгермейді

ҚҰРЫЛТАЙ

Жоғары оқу орнының құрыл-
ғанына биыл 25 жыл толды. Ширек 
ғасырлық тарих бедерінде алған асуы 
мен бағындырған белесі аз емес. 
Бәсекеге қабілетті мамандар даярлап, 
материалдық-техникалық базасы 
нығайды. Оқу орны мүмкіндігін одан 
әрі дамыту үшін көптеген жұмыстар 
атқаруда. Атап айтқанда, ҚР Ғылым 
және жоғары білім министрлігінің ли-
цензиясына сәйкес бакалавриаттың 
18 білім беру бағдарламасы бойынша 
қызмет жүргізеді. 

Бұл туралы өңірлік коммуни-
кациялар қызметінде баспасөз 
мәслихатын өткізген Қызылорда 
Ашық университетінің ректо-
ры, техника ғылымдарының док-
торы, профессор, ҚР Ұлттық 
ғылым Академиясының академигі 
Қылышбай Бисенов айтты. 

– Оқу орнының ғылыми-инно-
вациялық даму бағыты, шетелдік 
жоғары оқу орындарымен халық-
аралық ынтымақтастық байланы-
сы, болашаққа құрған жоспары 
көп. Қызылорда технология және 
қызмет институтының 25 жылдық 
мерейтойы аясында ауқымды шара-
лар өткізілуде. Жоғары білікті кадр 
даярлаудағы негізгі фактор – қазіргі 
заманғы материалдық-техникалық 
базаның болуы. Осы орайда инс-
титут заман талабына сай оқу 
кабинеттерімен, зертхана, шеберха-
на, компьютерлік сынып, интернет 
жүйесіне қосылған компьютерлік 
парк, лингофон кабинеті, мәжіліс 
және спорт залы, музей, асхана, 
дәрігерлік пунктпен жабдықталған.

Қазірге дейін институтта 
кітапхана салынып, 2014 жылы жаңа 
оқу ғимараты пайдалануға берілді. 
2016 жылы үш қабатты оқу ғимараты 
бой көтеріп, одан кейін жаңа оқу-
зертханалық кешен іске қосылды. 

– Оқу ордамыздағы техникалық 
жабдықтардың уақыт талабына сай 
болуы – сапалы, білімді маман-
дар даярлаудың негізі. Біздің бас-
ты мақсатымыз – кәсіби біліктілігі 
жоғары және бәсекеге қабілетті 
мамандарды дайындау, – деді 
Қылышбай Алдабергенұлы. 

Институт базасында «Бәсе-
кеге қабілетті жеке тұлға қалып-
тастырудағы цифрлық техноло-
гия лардың рөлі» тақырыбында 
халық аралық ғылыми-тәжірибелік 
конференция ұйымдастырылды.

Ширек ғасырда 
шыңдалған

Қызылорда Ашық уни верситетінің «Қызылорда технология және 
қызмет институты» құрылымдық бөлімшесі отандық экономика үшін 

бәсекеге қабілетті кадрлар даярлауды жүзеге асырып келеді. Жоғары 
оқу орны әлемдік ғылыми білім кеңістігінде интеграцияланған білім 
беруге жол ашты. Негізгі бағытының бірі – ҚР Жоғары білімді және 

ғылымды дамытудың 20232029 жылдарға арналған тұжырымдамасын 
іске асыру. 

Облыстық ауыл шаруашылығы 
басқармасының мәліметінше, биыл 
195,6 мың гектарға егін егілмек. 
Оның ішінде дәндi дақылдар 96,4, 
майлы дақылдар 5,7, малазықтық 
дақылдар 73,7, қант қызылшасы 7, 
картоп, көкөнiс, бақша 19,8 мың гек-
тарды құрайды. 

Былтыр 4,8 мың гектар күздік би-
дай егіліп, 41,2 мың гектар сүдігер ай-
дау қамтамасыз етілді. Өткен жылмен 
салыстырғанда жалпы егіс көлемі 
7 мың гектарға ұлғайтылды. Атап 
айтқанда, күріш 5,3, малазықтық 
дақылдарды 2,3, картоп, көкөніс-
бақша 222 гектарға арттырылды.

– Елдегі еңбеккерлер күріштің 
жоғары репродукциялы 9 сортын 
егуге көңіл бөліп отыр. Олардың 
ішінде 576 тоннасы «Маржан», 
640 тоннасы «Сыр сұлуы» секілді 
жергілікті сорттардың үлесіне тиеді. 
Сондай-ақ, басым бөлігіне «Янтарь», 
«Лидер» егілсе, қалғанын «Преми-
ум», «Маршл», «Патриот», «Яхонт» 
сорттары құрайды. Биыл облыс 
аумағында ақ егіс 15 наурызда бас-

талды. Қазірге дейін 4,6 мың гек-
тар жаздық бидай, 395 гектар арпа, 
5,1 мың гектар мақсары, 125 гек-
тар қант құмайы, 22,4 мың гектар 
жаңа жоңышқа дақылдары орналас-
тырылды. Оған қоса 46,3 мың гектар 
ескі жоңышқа мен 5,6 мың гектар 
күздік бидай күтімге алынған.

Сонымен қатар, дәндік жүгері, 
сүрлемдік жүгері, күнбағыс, картоп, 
көкөніс, бақша дақылдары егілуде.
Көктемгі дала жұмыстары тұрақты 
бақылауға алынған.

«СБ» ақпарат

Егін науқаны 
жарымынан ауды

Сыр өңірінде күріш егу науқаны жартысынан ауды. Қазірге дейін 
межеленген  83,9 мың гектардың 44  мың гектарына дән себілді. Бұл 

межеленген жоспардың 52,4 пайызын құрайды. 

Мұнда қазақ және шетелдік классик 
жазушылар шығармалары енгізілген. 

– Жылжымалы кітапхана көр-
кем әдебиетті оқуды насихаттау үшін 
жабдықталған. Қазақ, орыс және 
шетелдік классика секілді үш бөлім-
нен тұратын кітапты таңдау үшін жо-
лаушы сілтеме бойынша өту керек. 
Шығармалардың ішінен Ә.Нұр шайы-
қовтың «Махаббат қызық мол жыл-
дар», Д.Қонаевтың «Ақиқаттан аттауға 
болмайды», М.Мақатаевтың «Өмір-

өзен», Л.Кинның «Как разговаривать 
с кем угодно, когда угодно и где угод-
но», П.Уоллейстың «Интернет психо-
логиясы», П.Коэльоның «Алхимик», 
Д.Кахоның «Түйсігіңмен ойла», «Мың 
бір түн» және басқа да кітаптарды 
таңдауға болады. Алдағы уақытта 
кітаптар тізбесі жаңартылып отырады, 
– дейді «Қызылорда» автобус паркі» 
ЖШС директоры Мақсат Жүсіп.

Жұмыстан қолы қалт еткенде 
кітап ханаға асығатын Бекмырза Ғари-
фолла бұл жаңалықты қуанышпен 
қабылдады. Ол алғашқылардың бірі бо-
лып мобильді кітапхананың қызметін 
пайдаланып көрді.

– Бұл жоба қаламгерлер мен 
оқырмандардың арасын жалғайтын ал-
тын көпірдің баспалдағы десем болады. 
Кітапханаға келіп-кетуім көп уақыт 
алады, онымен қоса, кейде бірнеше 
кітапты көтеріп әкетуге тура келетін. 
Мобильді кітапхананың тиімділігі де 
осында. Жұмыста немесе үйде, басқа 
да орындарда оқуға ыңғайлы. Ол үшін 
кітапты арқалап жүрмейсің. Тех-
нологияның дамыған тұсында осындай 
кітапхана жастар үшін қажет әрі тиімді, 
– дейді өз әсерімен бөлісіп.

Автобустардағы 
электронды кітапхана

«Қызылорда» автобус паркі» ЖШСна қарасты автобустарда 
электронды кітап оқу мүмкіндігі пайда болды. Енді кез келген жолаушы 

межелі мекенжайына жеткенше қажетті кітабын QR код арқылы оқи 
алады. Жолаушы смартфоны интернетке қосулы болса жеткілікті. Бұл 

жоба «Қызылорда автобус паркі» ЖШС мен «KitapAl» кітап дүкенінің 
бірлескен жобасымен іске асып отыр.

Тұрар БЕКМЫРЗАЕВ,
«Сыр бойы»Sb



Тарихтың 
алтын көмбесі

Руханият

Тұрсынкүл Рахметова – 
Шиелі ауданына қарасты 
«Сұлутөбе» ауылдық округін
дегі «Сұлутөбе» мәдениет үйі
нің директоры.  Ол Н.Гоголь 
атындағы Қызылорда педа
гогика институтының му
зыка факультетін бітірген. 
Еңбек жолын 1982 жылы өзі 
туып өскен Қазалы ауданы 
«Құмжиек» ауылында бас
тайды. Онан соң Сұлутөбе 
ауылдық балалар музыка 
мек тебінде мұғалім,  №41 
М.Шоқай атындағы орта 
мектепте музыка пәнінің 
мұғалімі, қалаға қарасты 
Бірқазан ауылындағы №145 
орта мектепте педагог ұйым
дастырушы, Сұлутөбе ауыл
дық округіне қарасты 1 Май 
ауылындағы №40 орта мек
тепте музыка пәнінің мұғалімі 
болып еңбек етті. 2016 
жылдың тамызынан бастап 
Сұлутөбе ауылдық мәдениет 
үйінің директоры қызметіне 
тағайындалып, осы кезге дейін 
абыроймен атқарып келеді. 

– Сұлутөбе ауылдық 
мә дениет үйі 1972 жылы 
типтік жобамен салынған. Ең 
алғашқы клуб меңгерушісі 
–  Өтепберген Бекбайұлы. 
Бұл қызметті ауыл азаматы 
Темген Нұржанов деген 
ағамыз атқарды. 1976 жылы 
Алматы театрының режиссері 
Тынымбек Пірімжановтың 

ұйым дастыруымен «Қозы 
КөрпешБаян сұлу» спек
таклі қойылды. Осының не
гізінде мәдениет үйіне «Халық 
театры» атағы берілді. Ал 
1980 жылы С.Жүнісовтің ат
са лысуымен мәдениет үйі 
«Халық театры» атағын 
қайта қорғап шықты. Клуб 
меңгерушісі қызметін Жомарт 
Нарымбетов, Кеніш Піртаева, 
С. Жұбандықова атқарды. 2016 
жылы директорлық қызметке 
мені тағайындады. Содан бері 
осы кісілердің ізін жалғап, 
мәдениет үйінің жұмысын 
дамытуға еңбек етіп келемін, – 
дейді Тұрсынкүл Әмірәліқызы. 

Айтпақшы, 2014 жылы 
мәдениет үйі Шиелі аудандық 
мәдениет үйінен бөлініп, 
Сұлутөбе ауылдық округ 
әкім дігіне беріліп, өз алдына 
мекеме болады. 2015 жылы 
240 орындық ғимарат жаңадан 
салынып, ел игілігіне берілді. 
Қазір оған М.Шоқай және 
Жаназар батыр ауылдық 
клубтары қарайды. 

– Мәдениет ошағында 
7 үйірме жұмыс істейді. 
Атап айтсақ, «Асыл әжелер» 
ансамблі, «Сұлу әуен жастары» 
ән, «Самғау» драма, «Шабыт» 
би, «Саз қоңыр» атты домбыра 
және «Жалын» көркем сөз 
үйірмелері бар. Үйірме мү
шелері республикалық, облыс
тық және аудандық деңгейдегі 

түрлі байқауларға, жарыстарға 
қатысып, жүлделі орындарды 
жеңіп алып, марапаттарға ие 
болып келеді, – дейді директор. 

Тұрсынкүл Рахметова да  
ұйымдастырушылық қабіле
тінің, қызметіне деген зор 
сүйіспеншілігінің, мәдениет 
ошағының жұмысын жүйелі 
атқару жолындағы тынымсыз 
еңбегінің арқасында талай 
марапатқа бөленіп, ел алғысын 
алып келеді. 

Ауылдық жерлердегі клуб
тар мен мәдениет үйлері 
қашаннан руханияттың, мәде
ниеттің ошағы саналатыны 
белгілі. Ендеше онда қызмет 
істейтін әрбір қызметкерді сол 
ошақтың отының өшпеуіне, 
ұлттық руханияттың, мәде
ниеттің шырағын жағуға 
атса лысып жүрген мәдениет 
шырақ шылары десек  жараса
тындай. Жалпы Тұрсынкүлдей 
жанашырлар тұрғанда төл 
мәдениетіміз төрге оза бермек.

– Мира Жомартқызы, кәсіби мерекеңізбен 
құттықтаймын. Алдымен оқырманды облыс
тық мә дениет саласының жалпы жай
күйімен таныстырып өтсек.

– Сыр мәдениетінің бүгінгі бетбейнесі 
қай жерге, қай елге апарып көрсетсе де 
марқайып айтатындай беделге ие десем, бұл 
сөзімді білетін жұрт жоққа шығармайды.

Облыста 400ден аса мәдениет, өнер 
мекемесі халыққа қызмет көрсетіп келеді. 
Оның ішінде 209 кітапхана, 171 мәдениет 
үйі мен клуб, 14 музей, облыстық халық 
шығармашылығын дамыту және мәдени
продюсерлік орталығы, Н.Бекежанов 
атындағы қазақ академиялық музыкалық 
драма театры, облыстық филармония, 
тарихимәдени ескерткіштерді қорғау, т.б. 
мекемелер бар.

 Аймағымыздағы мәдениет нысандарын 
жаңғырту мақсатында тәуелсіздік жылдары 
33 клуб, 6 музей, 1 кітапхана  құрылысы 
салынып, ел игілігіне берілді. Биыл 5 
ауылдық клубтың құрылысы аяқталады.

Осы жылы облыс бюджетінен мәдениет 
мекемелерінің материалдықтехникалық 
жағ дайын жақсартуға 670 млн теңге бөлінсе, 
нақтылаудан соң облыс әкімінің қолдауымен 
бюджет қосымша 1,1 млрд теңгемен толықты.

Аймақ басшысының тікелей баста
масымен көпфункционалды 1000 орындық 
«Өнер» орталығы жыл соңына дейін берілгелі 
отыр.

Өңірімізде классикалық өнерді дамыту, 
көрермендерге концерттерді кәсіби әрі 
жанды дауыста ұсыну мақсатында сим фония 
оркестрі құрылды. Ұжымның тұсауы жаңа 
«Өнер» орталығында ресми кесіледі.     

Сонымен қатар,  Алаштың анасы – Сыр 
төрінде кірпіші қаланған «Анаға тағзым» 
орталығы тамыз айында іске қосылады.

Өнерде жүрген мүмкіндігі шектеулі 
өнерпаздардың шығармашылығын шың
дауға арналған Инклюзивті театр жобасы 
жүзеге асырылады. Адамның мүмкіндігі 
физикалық тұрғыдан шектеулі болса да, 
өнерде шектеу жоқ. Әлеуметтік көмек алушы 
жандардың арасында талантты жастар бар
шылық. 2017 жылы СанктПетербург қала
сында өткен мүмкіндігі шектеулі бала
лардың «Шаг навстречу» деп аталатын 
халықаралық шығармашылық фестиваліне 
Қызылордадағы №6 есту қабілеті бұзылған 
балалардың арнайы мектепинтернатынан 
4 өнерпаз қатысып, ымдап ән айту мен 
халықтық орындау жанры бойынша жас 
ерекшеліктеріне қарай  4 талапкердің бар
лығы да жүлделі І орынды иленіп келгені 
көптің есінде.

– Жағымды жаңалықтар көп екен. Ал, енді 
жыл басынан атқарылған жұмыстар туралы 
айтып өтсеңіз?

– Жыл басынан бері облыстың мәдениет 
мекемелерінде 8880 шара өткізіліп, оған 
466033 адам қамтылды. 

Жас таланттарды табу, өнер әлеміне 
жаңа есімдерді шығару үшін 1 халық аралық, 
4 республикалық, 11 облыстық байқау
фестиваль, жыр мүшәйралары, ақындар 
айтыстары ұйымдастырылды.

Биыл қызылордалықтар тұңғыш рет 
композитор, Қазақстанның еңбек сіңір ген 
қайраткері Кеңес Дүйсекеев атындағы «Туған 
жер» І халықаралық әншілер конкурсын 
тамашалады. Алдымен аймақ тық, сосын 
республикалық болып ұйымдастырылған 
конкурс бұл жолы халықаралық дәрежеге 
көтеріліп, Польша, Болгария, Армения, 
Өзбекстан, Қыр ғызстан, Тәжікстан секілді 
бірнеше елдің өнерпаздары бақ сынады.

Сонымен бірге, ұлт руханиятының көр
некті өкілі, мемлекет және қоғам қайраткері 
Темірбек Жүргеновтің 125 жыл дығына 
арналған халықаралық ғы лымитәжірибелік 
конференция және республикалық жыр 
мүшәйрасы өткізілді.

Облыстық филармонияда даңқты қол
басшы Сұлтан Бейбарыстың 800 жыл дығына 
арналған «Бабаға құрмет – тарихқа тағзым» 
атты танымдық концерт берілді.

Сыр сахнасында Ақмола облыстық 
филар мониясының «Гәкку» би ансамблі 
мен Қызылорда облыстық филар мония
сының «Томирис» би ансамблі бірлесіп, 
«Би әлемі» атты концерт берді. АҚШ
тан алғаш рет арнайы шақырылған 
Қазақстанның еңбек сіңірген қайраткері, 
халықаралық байқаулардың лауреаты, 
пианист Т.Ержановтың дирижерлік етуімен 
камералық оркестр өнер көрсетті.

Н.Бекежанов атындағы қазақ ака
демия лық музыкалық драма театрында 
былтыр ИранҒайыптың «Мәңгілік елдің 
алтын адамы», У.Шекспирдің «Ромео мен 
Джульетта», А.Ахметтің «Шырмауық» қойы
лымдары, биыл Ш.Айтматовтың повесі 
бойынша сахналанған «Жәмилә» спек такль
дері мен бір қатар балалар қойы лым дары ның 
премьера лары өтіп, Р.Отарбаевтың «Нар
ком Жүргенов», «Мұстафа Шоқай», Д.Иса
бековтің «Құстар фестивалі», т.б. спек таль
дері көрермен назарына ұсынылып келеді.

– Телефонмен таласа туған бүгінгі 
жастар арасында кітап оқуды насихаттау 
ісі қалай жүргізіледі? Олар қазір компьютерде 
отырғандарды болашақ кітап оқығандардың 
басқаратынын біле ме?

– Бұл – бәрімізді мазалайтын сұрақ. 
Дегенмен, кітап оқитын жастар да жетерлік. 
Облыс кітапханалары бүгінде 51463 
оқырманға қызмет көрсетті. 

«Ұлттық рухани жаңғыру» ұлттық жо
басының «Оқитын ұлт» ісшарасы аясында 
кітап оқуды насихаттау және халықтың оқуға 
деген қызығушылығын арттыру мақсатында 
«Оқитын өлке» акциясы, кітап жәрмеңкесі, 
оқу фестивальдері, оқу марафондары, 
буккросингтер ұйымдастырылып, рес
публикалық «Бір ел – бір кітап» акциясы 
аясында Т.Әбдіктің шығармаларын наси
хаттау мақсатында ісшаралар өткізілді.  

Т.Жүргеновтің 125 жылдығына арналған 
«Ұлтын ардақтаған ұлтжанды тұлға» атты 
кең көлемді кітап көрмесі ашылып, «Ұлт 
мақтанышы» атты апталық, ақын, ғұлама 
ойшыл Ш.Құдайбердіұлының туғанына 
165 жыл толуына орай облыстық «Шәкәрім 
оқулары» байқауы өткізілді. 

Сонымен қатар Ә.Тәжібаев атындағы 
облыстық  әмбебапғылыми кітапханасында 
балаларды кітап оқуға қызықтыру, оқуды 
насихаттау үшін «Кітаппен бірге өсеміз», 
«Әжемнің ертегілері» атты жобалары жүзеге 
асырылып келеді. 

– Аймақ басшылығына Нұрлыбек Нәлібаев 
келгелі әр саладағы серпіліс секілді мәдениет 
саласы да мейлінше кең тыныс алғандай 
болды. Біз мұны облыс әкімінің «Халыққа, 
ұлтқа рухани пайдасы тиетін қандай жоба 
болса алып келіңіздер, оларға еш кедергісіз 
қолдау болады» деген сөзінен білеміз.

Алдағы кезеңде мәдениет қызметкерлерін 
қандай игі шаралар күтіп тұр?

– Ақиқатында аймақ басшысының 
мәдениет пен спортқа деген қолдауы арнайы 
әңгіменің тақырыбы болмақ.

«Балалар жылында» облыс әкімінің 
тікелей ықпалымен аймағымыздың демеу
шілері жалпы құны 1,6 млрд теңгеге 80 спорт
ойын алаңын салып, пайдалануға берді. Таяу 
уақытта 7 мың адамға арналған «Қайсар» 
футбол командасының жаңа стадионы бой 
көтереді.

Н.Бекежанов атындағы қазақ акаде мия
лық музыкалық драма театрының  Алматы 
қаласына гастролі ұйымдастырылады. Біздің 
театр өнер астанасына соңғы жиырма жылда 
ат ізін салмаған екен.

Өңірімізде тұңғыш рет «Айтыс 
олимпиадасы» атты облыстық жасөспірімдер 
айтысы өткізіледі. Бұл жөнінде облыс әкімі 
«Алтын домбыра» сыйлығының үш дүркін 
иегері Мұхтар Ниязовтың ізбасарларын 
дайындау бізге аманат», – деген болатын.

Алдағы уақытта Қызылорда облысының 
85 жылдығына арналған мерейтойлық 
шаралар өтеді.

Мерейтой аясында бірінші рет бюджет 
тапсырысымен 12  сериялы имидждік 
телесериал түсіру жобасы жүзеге асырылады. 
Түркітілдес елдердің «Қорқыт және Ұлы 
дала сазы» атты халықаралық өнер фес
тивалі. Қаңлы Жүсіптің 150 жылдығына 
арналған республикалық ақындар айтысы 
ұйымдастырылады.

Мәдениет және өнер қызметкерлері 
күніне арналған салтанатты шарада облыс 
әкімінің «Тұран» мәдениет және әдебиет 
өкілдеріне арналған 500 мың теңгелік қар
жысы бар арнайы сыйлығы табысталды.                            

Сонымен қатар, бірқатар сала қыз
меткерлері ҚР Мәдениет және спорт 
министрлігінің «Еңбек ардагері», «Мәдениет 
саласының үздігі» төсбелгілерімен, облыстың 
Құрмет грамотасы, Алғыс хаттарымен 
марапатталды.

Айтулы шарада аймағымыздағы маңдай
алды 8 өнер ұжымына 5 данадан  40 
домбыра табысталды. Берілген домбыра 
аспабы жергілікті қолөнер шеберіне арнайы 
тапсырыспен жасатылған концерттік 
домбыра екенін атап өткім келеді.

Барша әріптестерімді кәсіби мерекесімен 
құттықтаймын. Елдің рухын көтеріп жүрген 
оларға әрқашан амандық, шығармашылық 
бақыт тілеймін.

– Жаңалығы көп сұхбатыңызға рахмет.

Сұхбаттасқан 
Дүйсенбек АЯШҰЛЫ,

21 мамыр – Мәдениет және өнер қызметкерлері күні

Облыстық мәдениет және спорт басқармасының 
басшысы Мира Қазбековамен сұхбат

МӘДЕНИЕТ – 
МӘҢГІЛІК ҚАЗЫҒЫ, 

ӨНЕР – ӨМІР АЗЫҒЫ

Шарада облыс әкімі аппа
ратының басшысы Шахмардан 
Байманов, облыстық мәдениет 
және спорт басқармасының 
басшысы Мира Қазбекова, 
«Қазақстандық салалық мә
дениет, спорт, туризм және 
ақпарат қызметкерлерінің кә
сіптік одағы» қоғамдық бір
лестігі облыстық фи лиалының 
төрайымы Раушан Үмбетова 
музей қызметкерлерін кәсіби 
мерекесімен құттықтап, мара
паттады.

– Баршаңызды Халық ара
лық музейлер күнімен құт
тықтаймын.

Өңірдегі 14 музейде сақ
талған 150 мыңнан ас там экс
понатты күтіпұстап, наси 
хаттауда қыз мет кер  лердің 
ең бек тері ерен. Сіз дер ге шы
ғар машылық та быс, от  басы
ларыңызға аман дық тілей мін, 
– деді Мира Қазбекова.

Мерекеге орай облыс 
музейлері бойынша «Музей 
– тарих, музей – өмір» атты 
«Ашық есік» күні ұйым дас 
тырылып, келушілерге «Туған 
өлкемнің тарихы» атты театр
ландырылған экскур сиялар 
жүргізілді. Аудандық музей 
филиалдарының тақы рыптық 
көрмелері ұйым дас тырылып, 
шараға келушілер «Сырдың 
сырлы келбеті» атты этноауыл 
келбетін тама шалады. Сыр 
елінің бұлбұл әншілері «Құт 
мекенім – Қызылордам!» атты 
әнша шу ларын тарту етті. Қа
занғап атындағы музыкалық 
колледждің «Сырлы саз» 
оркестрінің орындауында 
«Қы  зылорда күй қанатында» 
атты мерекелік бағдарламасы, 
жергілікті қолөнер шебер
лерінің туындыларынан ұйым

дастырылған «Шабыт керуені» 
атты ұлттық киімдер шеруі 
көрермендерге жақсы көңіл 
күй сыйлады.

Шараға қатысушылар 
«Музей тынысы» интерактивті 
көрмесін тамашалау арқылы 
музейдің жыл сайынғы жұ
мыстарымен танысты. «Ба ла
ларға сый» атты аквагриммен 
әрлеу кішкентайлар үшін 
қызықты да таңғажайып сый 
болды. 

Ұлттық рухани мұрамызды 
түгендеуге және жинақтауға 
үлес қосу, музей қорын құнды 
экспонаттармен толықтыру 
үшін «Музейге сый» акциясы 
жылдағы үрдістен жаңылмай, 
жалғасын тауып, қор 100
ге тарта құнды жәдігермен 
толықты. 

– Облыс бойынша музей 
қорында 156140, ал облыстық 
музейде 65430 экспонат бар. 
Осы жылдың қаңтарсәуір 
айлары аралығында қор 1178, 
оның ішінде облыстық музей 
534 экспонатпен толықты.

Биылғы ісшаралар Қы
зылорда облысының 85 жыл
дығына орай «Музей энци
клопедиясы», «Тарих көмбесі», 
«Тұлғатану», «Бір әулеттің 
тарихы» атты жобалардан 
бастау алды. «Ұлттық рухани 
жаңғыру» бағдарламасы ая
сында облыс музейлері бо
йынша «Жәдігерде бір сыр 
бар», «Тарихтағы сандар», 
«Музей энциклопедиясы», 
«Музей радиосы», «Жас өлке
тану шы», «Құнды жәдігер», 
«Жәдігербаян», «Музей Тур» 
жобалары жүзеге асуда, – 
деді музей директоры Сапар 
Көзейбаев.

Шараның ең ерекше 
бөлімі Сыр елінде алғаш 

рет «Алтын адам» бірегей 
археологиялық жәдігерлерінен 
«Алтын киімді Ұлы дала елі» 
атты көрмесінің ашылуы 
екені даусыз. Мамандар әр 
киімнің тарихына ерекше 
тоқталып, бабаларымыздың 
өмір салтанатын суреттеп 
берді. Көрмеге еліміздің ерте 
дәуірдегі мәдениетін, тари
хын айқындайтын ұлттық құн
дылықтар «Арқаның Алтын 
адамы» мен Алтын Орда 
дәуіріне жататын гиппер
реалистік кейіптегі «Болған 
ана» бейнесі, Батыс өңірінің 
«Сармат көсемі» мен «Тақсай 
ханшайымы» сынды «Алтын 
адам» бірегей археологиялық 
жәдігерлері қойылды.

Облыстық ардагерлер 
кеңесі төрағасының орын
басары Өмірбек Шәменов 
баба ларымыздың алтын жала
тылған сауытпен жерленуі 
біз дің ежелгі дәстүрден тамыр 
тартатын төл мәдениетіміздің 
көрінісі екенін айтты. Мәселен 
көрмеге әкелінген «Тақсай 
ханшайымы» 2012 жылы Батыс 
Қазақстан облысы Теректі 
ауданындағы Долинное елді 
мекенінен археологиялық 
қаз ба жұмыстары кезінде та
былған. Бұл қайталанбас ға
жайып дүние ежелгі сармат 
кезеңіне жататын ақсүйек бай 
әйелдің жерленген орнынан 
анықталыпты. 

Қаракеңгір өзенінің бо
йында орналасқан «Болған 
ана» кесенесінен 3040 жас 
шамасындағы әйел адамның 
жерлеу орнында бағалы 
матадан тігілген шапаны, ал
тын тостағы мен сырғалары, 
темір сапы мен қатты тотығып 
кеткен айнасы және аяқ жа ғына 
қойылған кездік пен ертұрман 
қалдықтары бол ған. Ал 
«Алтын адам – Сармат көсемі» 
Атырау облысы Жылыой 
ауданы Арал төбе қорғанынан 
Ә.Марғұлан атындағы архео
логия институтының жетек
шісі З.Самашевтың бас шы
лығымен Батыс Қазақ стан 
археологиялық экспе диция
сының қазба жұмыстары кезін
де 1999 жылы табылған екен.

Мәңгілік музалар мекеніне 
айналған музей алтын адам
дардың жарқыраған киімімен 
құлпыра түскендей. Музей 
түні жауған жаңбыр да жұрт
шылыққа көтеріңкі көңілкүй 
сыйлады. Ең бастысы көр меге 
келген көрермен мар қайып 
қайтты.1-бет 

Ауыл руханиятының 
шырақшысы

Айнұр БАТТАЛОВА, 
«Сыр бойы»Sb

Қазақ халқы «Жалғыздық 
Аллаға ғана жарасқан» деп да
налық сөз қал дырған. Жал
ғыздық Алланың ұлы лығына 
тән болса, ал адамзаттың қо
ғамдасып өмір сүруі Жарат
қанның шексіз құдіретін баян 
етеді. Адам ба ласы әр да йым 
жүйеленген тәртіпке ба ғы
нышты. Сонда ғана адами қал
пын сақтап, адамизатқа игі 
іс қалдыра ды. Құранда Алла 
Тағала былай дейді:  «Әй, адам 
баласы! Күмәнсіз сендерді 
бір ер, бір әйелден жараттық. 
Сондайақ, бірбіріңмен та
ны сыпбілісу үшін сендерді 
ұлтұлтқа, руруға бөл дік. Ра
сында, Алланың құзырында ең 
ардақтыларың – тақуалықта 
ең жақ сы болғандарың. Шү
бәсіз Алла то лық білуші, әр 
нәрседен хабардар бо лу шы» 
(«Хұжұрат» сүресі, 13аят).

«Әй, адам баласы!» деп бас
талатын бұл аятта Алла Та
ғала бізге өмір заң дылығын 
көр сетуде. Адам жалғыз өмір 
сүре алмайды. Адамдар бір
бірін толықтыру, бірбірінің 
қа жеттілігіне болысу арқылы 
ғана жүйелі тәртіп, ізгі қоғам 
қалыптастыра алатындығын 
баян етеді. Ұлтұлтқа, руруға 
бө лін ген адамзатты біріктіретін 
құн ды лық – ізгілік қана. Ізгі 
қоғамды қа лыптастыратын 
жандар – Алланың ең ардақты 
деп танылған тақуа құл дары, 
яғни жүрегінде зәредей жа
маншылығы жоқ жандар. Та
қуалық – Алладан шын қор
қып, бұйырған әмірлерін 
ықы  ласпен орындау әрі Жа
ратқанның азабына итер ме
лейтін күллі күнә істерден өзін 
қорғай білу дегенді білдіреді.

Халқымыз: «Құдайдан қо
рық па ған нан қорық» деп ес
керту айтқан. Құдайдан қор
қатын адам өзі өмір сүріп 
жатқан қоғамға жақсылықтың 
дәнегін егеді. Ал Құдайдан 
қорық пағаннан қоғамға тигі
зер зиян мен кез келген қа
уіптің бәрін күтуге болады. 
Мынаны білу керек, қо ғам
ның жақсылыққа бет түзеуі 
не месе жамандыққа жол 
ашуында әр адамның өзіндік 
қолтаңбасы қа лады. Өйткені, 
жақсылыжаманды қо ғам қа
лыптастыратын адамзат қана. 
Ардақты Пайғамбарымыз 
(с.ғ.с.) бір хадисінде: «Ақи
қатында, адам дар дың арасын
да жақсылықтың кілті әрі 
жа мандықтың құлпы болып 
та былатындары бар. Және 
адам дар дың арасында жаман
дықтың кілті әрі жақсылықтың 
құлпы болып та былатындары 
да бар. Алла жақсы лықтың 

кілті қылған адамдарға Туба 
(Жәннаттағы ағаш) болсын, 
әрі Алла жамандықтың кілті 
қылғандарға қа сірет болсын!» 
деген екен. Жүре гін де иманы 
бар, Алладан шын қор қа бі
летін пенде жақсылықтың есі 
гін ашып жүреді. Қоғамға қа
уіп төн діретін жамандықпен 
күреседі. Әрбір жасалған 
жақ сы істер ізгі қоғамның ір
гетасын бекітеді. Сол секілді 
әрбір туған жаманшылық ізгі 
қоғамның ішін жегідей жейтін 
құрт іспетті.

Алланың құзырында хақ 
болып табылған ислам – адам
зат баласын қоғам болып тір
шілік жасауға, тату лықтың 
ас тында ынтымақпен ғұмыр 
ке шуге шақыратын асыл дін. 
Айт пақшы, жоғарыдағы аят
қа тағы бір назар салып кө
рейікші. Әуелі сен дерді бір ер 
және бір әйелден жарат тық 
деп тұр. Ойымызға әу баста 
жа ратылған Адам ата мен 
Хауа ана еске түседі. Расында, 
адамзат осы екі жұптан тарап, 
жер бетінде көптеген ұлт
ұлысқа айналды. Сонымен 
қатар, «сендерді бір ер және 
бір әйелден жараттық» деген 
аятта сіз білмейтін тағы бір 
хикмет бар. Аятта өзіміздің 
атаанамыз да меңзеледі. 
«Отан – отбасынан басталады» 
деген сөз бар, яғни, қоғамның 
негізгі іргетасы, ұр пақ тәр
биесі, ертеңгі болашағы сол 
отбасыдан қаланатындығын 
баян етеді. 

Білебілсек, Алланың әрбір 
жа рат қан жаратылысында хик
мет пен тәртіп бар. Тәртіптен 
ауытқыған қо ғам Алланың 
хикметінен алыстай ды. Асыл 
дініміз ислам жекелеген адамға 
екі дүние бақытын нұсқағаны 
секілді, қоғамның тыныш, 
адамзат тың бақ пен берекеде 
өмір кешуіне де бақыт жолын 
нұсқайды. Ден қойып қарасақ, 
күнделікті құл шы  лықғи ба

дат тарымыздың өзі қо ғам ды 
ізгілікке үндейді. Ме шіт  терде 
оқы латын бес уақыт жамағат 
нама зымыз, жоқжітікке бе
ре тін зекетіміз, жылына бір 
ша латын құрбандығымыз, 
әлем мұсыл мандарының ортақ 
орын  дайтын қажылығы – 
қоғамның ты ныштығы, адам
заттың игілігі үшін бұйырыл
ған ғибадаттар. Алла Та ғала 
былай бұйырады: «Намазды 
то лық орындаңдар, зекет бе
ріңдер. Өздерің үшін ілгері 
бір жақсылық жолдасаңдар, 
оны Алланың құзы рын да та
басыңдар. Шынында Алла Та
ғала не істегендеріңді толық 
көру ші» делінген («Бақара» 
сүресі, 110аят).

Ислам діні бұйырған бес 
парыздың бірі ол – зекет. Ал, 
енді аяттың айт пағы не, ізгі 
қоғам қалыптастыруға берер 
сабағы қандай? Қазір қоғамға 
қарасақ, бай адам үстіүстіне 
байып бара жатса, жоқжі тік
тердің тірлігі кері кетіп тұр. Бір 
сөзбен айтсақ, бай мен кедей 
арасы тым алшақ. Міне, зекет 
ғибадаты бай мен кедей арасын 
жақындастырып, қоғамның 
бе рекеті мен әлеуметтің тең
дігін сақтайды, яғни, адамға 
қамқорлық көрсету, жан ашыр
лық таныту, мейірім, жақ сы
лық жасау ізгі қоғам үшін ауа
дай қажет. Ал зекет – осындай 
ізгі қасиеттерді бір бойымызға 
сіңіретін ғибадат. Абай атамыз 
өзінің өлеңінде: «Руза, намаз, 
зекет, хаж – та лассыз іс. Жақ
сы болсаң, жақ сы тұт бәрін те
гіс...» деп кел тіреді. Ал Ду лат 
Ба ба тай  ұлының жыр жо лын да: 
«Қа йыр сыз байдан пай да жоқ. 
Нашарға жәр дем бер месе» деп 
келеді.

Ислам дінінде бұйырылған 
әрбір ғибадаттың мақсаты – 
қоғамдағы әділетсіздікке жол 
бермеу, адамдар арасындағы 
сүйіспеншілікті арттыру бо
лып табылады. Әр адамның 

қо  ғамда жасап жатқан еңбегі, 
қыз меті, үйренген білімі мен 
тәлімтәр бие сі, мұның бар лы
ғы – ізгі қоғам қа лып тас ты
ратын игі амалдар. Абай ата мыз 
өзі нің қара сөзінде: «Өзің үшін 
еңбек қылсаң, өзі үшін оттаған 
хай уанның бірі боласың; адам 
шы лықтың қа рызы үшін ең
бек қылсаң, Алла ның сүйген 
құлының бірі бо ласың» дейді. 
Қандай керемет айтып кет кен! 
Адамшылықтың қа рызы – ізгі 
қоғамның іргесі нық болуы
на титтей де үлес тигізу. Егер 
адам өз нәпсісі мен қарақан 
басының құлқы үшін жүрсе, 
өзі үшін оттаған хайуанның әр 
жақбер жағы боп қалады екен.

Құранның ізгі қоғам қа
лыптас тыруға нұсқайтын та
ғы бір аятына тоқталсақ. Аят
та былай дейді: «Ра сында, 
мә нінде мүміндер – бірбі ріне 
шынайы бауыр. Сондықтан 
(жүз шайысып, ат құйрығын 
кесіс кен) бауырларыңның 
арасын жа рас ты рыңдар. Және 
Алладан қорқыңдар. Мүмкін 
игілікке бөленерсіңдер» дей
ді («Хұжұрат» сүресі, 10аят). 
Аталған аят мүмінмұ сыл
ман дардың бірбі ріне туыс
ба уыр екенін еске салады. 
Үм меттің бірлігі бауыр лас
тықты, туыстықты сезіну мен 
сақталады. Де мек, кісі өзіне 
қаламаған бар жа мандықты 
өзінің туысбауырына да қа
ламауы керек. Аяттың жал
ғасында екі туыстың арасын 
бұзатын кез келген жаман
дықты дереу тоқтатып, ара
ла  рын жарастырып жіберу 
– мұ сылмандықтуыстық 
ақы еке  нін жа дымызға сала
ды. Егер осындай жақ сы іс  тер 
жа  сайтын болсақ, Алла ның 
игі лігі ізгі қоғам иеле ріне тү
сері хақ. Кейде шай тан аз
ғыр  ған іске мұ сыл мандық 
тоқ тау ай тылмаса, мұ сыл ман 
ба уырлардың, ағайынтуыс 
тың арасына өшпестей сызат 

түсіп, өзара мейірім мен сүйіс
пеншілік жо ғала бастайды. Ал 
таластартысқа түскен, бірлігі 
жоғалған кез келген қоғам тү
бінде жойылатындығын анық 
аңғаруға болады. Сол үшін 
аталған аятқа амал етіп, бір 
үм мет ретінде бірбірімізге 
әр   дайым тіреу болмасақ, ба
сы мызға қонған бақбере
ке ден алыстап кетуіміз бек 
мүмкін. Өйт кені, біздің кү ші
міз ауызбірлікте ғана. Ба ба
ларымыз: «Жалғыз ағаш ор  ман 
болмас, жалғыз кірпіш қорған 
бол мас» деп бекер айт паса 
керек. 

Атабабаларымыз да қоғам
ның бірлігін басты орынға 
қойған. Бақ та, береке де қо 
ғамның ізгілігінде екенін тү
сінген. Бабаларымыздың мы   на 
бір даналық ісіне қа ра йық шы. 
Алдына сәлем беріп, елді ын
тымақтастыру жөнінде келген 
жас Төле биге қарт Әнет ба
бамыз садақтың алты оғын 
біртіндеп сындырып, оны екі 
бүктеп он екі шыбық етіп ор
тасынан бір буады. Сосын:

– Міне, енді сындырып 
көрші, – дейді Төле биге. Төле 
бірден бір буда шыбықты қалай 
сындырсын. Шыбықтарды 
Әнет бабаға қайтарып:

– Айып етпеңіз, бұл жұм
бағы ңызды түсінбедім, Әнет 
баба, – депті. Сонда Әнет ба ба
мыз мынадай өсиет ай тыпты:

– Төлежан, ешқашан да 
өзім шіл болма, көптің айтқа
нын тыңда. Көп тің айтқанын 
тындасаң, көп те сенің айт
қаныңды орындайды. Көп 
болсаңдар, сендердің белде
ріңді еш кім сындыра алмайды. 
Ал әрқайсың жекедара бо лып 
ынтымақтарың жараспайтын 
болса, мына жеке шы бық
тарды сындырған секілді әр
кімақ бірліктеріңді бұзып, 
бе рекелерінді кетіреді, – деген 
екен.

Бабаларымыз «Адам ұйым

шыл, мал үйіршіл» деген екен. 
Ізгі қоғам үлкенге құрмет, 
кішіге ізет көрсету және сіз
біздіктен туған сыйлас тық тан 
басталады. Егер бұл айтқандар 
болмаса, ел ішінен береке 
кетеді. Осындайда «Бетеге кет
се бел қалар,  бектер кетсе ел 
қалар,  береке кетсе нең қалар» 
деген бабалар нақылы ерік сіз 
еске түседі. 

Ардақты Пайғамбарымыз 
(с.ғ.с.) бір хадисінде «Адам
дардың ең жақ сысы – адам
дарға пайда әкел гендері» деп 
айтқан. Бұл хадистің мәні те
рең, тәрбиесі мол. Адам болу –
бір бақыт. Ең жақсы адам бола 
білу – мың бақыт. Себебі, он
дай адам алған білімімен, жи
ған байлығымен, бойындағы 
көр кем мінезімен, қолындағы 
қыз ме ті мен адамдарға пайда 
тиігізіп, ізгі қоғамның іргесін 
мықтайды. Енді бір хадисте 
«Нағыз мұсылман – өз ге лер
ге тілімен де, қолымен де зиян 
келтірмеген адам» деп сипат
талады. Бір сөзбен айт сақ, 
нағыз мұсылман – қо ғам ның 
үлгі тұтар азаматы. Өйткені, 
ондай адам қоғамға тілімен де, 
қолымен де еш зиян бермейді. 
Сөзі мен ісі қоғамның игілігіне 
ғана пайда әкеледі.

Сөзімізді қорыта айтсақ, 
биылғы 2023 жылды Қазақ
стан мұсылмандары діни бас
қармасы «Ислам және ізгі 
қоғам» жылы деп ай шықтап, 
осы бағыттағы атқары ла тын 
көптеген игі істерге ба сым  
дық беруде. Қазақ стан мұ 
сыл мандары діни басқар ма
сының төрағасы, Бас мүфти 
Наурызбай қажы Тағанұлы 
«Біздің халық алдындағы бас ты 
міндетіміз – жұртымызды жақ
сылыққа үндеп, жамандықтан 
то су, ізгі қоғам құруға қадам 
жасау. Біз үшін қоғамның 
тұрақтылығы мен қауіп сіздігі 
маңызды» деген еді. Шы нында, 
ислам ізгі қоғамды қа лайды. 
Мұсылман да ізгі істің басы
қасында жүреді. Сондықтан 
әрбір мұсылман үмметі елдің 
бірлігін ны ғайтып, із гі қоғам 
қалыптастыруға өзіндік ық
палын тигізуі керек. «Бірлігі 
кеткен ел жаман, егесіп өткен 
ер жаман» дей ді қаз дауысты 
Қазыбек би бабамыз. «Бірлік 
бар жерде – тірлік бар» деген 
осы. Отаны бірдің жүрегі бір, ал 
жүрегі бірдің тілегі бір. Бірлік 
қа на адамдар арасындағы та
тулық, бауырластық, туыс
тық ты арттырады. Бұл – біз 
қалаған ізгі қоғамның ортақ 
ұстанымы.

Болатбек АБУОВ,
облыстың бас имамы

Адам баласы қоғам сөзін тумысынан көп естиді. Өйткені, өзінің 
де сол қоғамның бір бөлшегі екенін түсінеді. Адамның жалғыз 

ғұмыр кешуі – әу бастан табиғатына жат құбылыс. Ата-анадан туу, 
бауыр, ағайын-туыс, көрші-көлеммен өмір сүру, үйленіп, шаңырақ 
көтеру, ұрпақ өсіріп-өрбіту мұның барлығы – қоғамды дамытатын 
құндылықтар. 

ІЗГІ ҚОҒАМ  
БІРЛІКТЕН БАСТАЛАДЫ

Берік жергілікті велоспорт мек
тебінің есігін алғаш ашқанда жетінші 
сыныпта оқитын еді. Он төрт 
жастағы өрен бірденақ спорттың 
қызығына түсіп кетті. 

– 2001 жылы велоспорт мектебі не 
алғаш келгенде мені жергілікті ма
ман Жетес Сүлейменов қарсы ал ды. 
Маған бір ден велосипед бере қойған 
жоқ. Екі айдай уақыт өткеннен кейін 
тұңғыш мәрте жаттығуға қатысуға 
мүмкіндік алдым. Стадионды бір 
айналып өттім. Велосипедті үйге 
алып кетуге жарты жылдан кейін 
рұқсат етті. Бұл сәтте мен облыстық 
жарыста топ жарған едім. Сол 
жарыста мені Алматы қаласындағы 
республикалық дарынды балаларға 
арналған спортинтернатында ең
бек ететін Виталий Штыхлин бай
қапты. Көп ұзамай аталған спорт
интернатқа қабылдандым, – дейді 
Берік. 

Дарындылар жиналған оқу ор
дасында ол алты жылдан астам тәлім 
алды. Онда велотрекке қатысты 
шеберлігін жетілдірді. Арада бір 
жарым жылдай өткенде сол сайыс 
түрінен қалалық жарыста жүл
делі орыннан көрінді. 2004 жылы 
Жапонияның Осака қаласында 

өт кен Азия чемпионатында үздік 
үш тікке ілікті. Ал 2007 жылы Үн
дістанда жасөспірімдер арасында 
құр лықтық додада екі жүлдеге ие 
болды. Алдымен топтық сайыста 
бі рінші орын алса, командалық жә
не жекелей сында екі күміске қол 
жеткізді. 

Сыр өрені халықаралық «Ас
тана» велоклубының жастар құра
мында сайыстарға қатысты. Әлем 
жанкүйерлеріне есімі белгілі Алек
сандр Винокуров, Альберто Кон
тадор, Лэнс Армстронг секілді 
үз діктермен бір командада бақ 
сынап, шеберлігін шыңдауға күш 
салды. Алайда 2012 жылы түрлі се
бептерге байланысты вело спорт пен 
қош айтысты. Сол жылы бап керлік 
қызметке бет бұрып, Қы зылорда 
қаласындағы арнайы маман данды
рылған вело спорт мектебінде шә
кірттерге тәлім берді. Екіүш жыл 
елордада қызмет атқарған ол туған 
топыраққа оралды. 

– Кезінде өзімнің шеберлігімді 
шыңдаған спорт мектебіне облыс
тың аға жаттықтырушысы қызметі
не келдім. Нағыз таланттарды із
деп табуға бар күшімізді саламыз. 

Сырт көзге спорттың бұл түрі оңай 
көрінетін шығар. Алайда оның 
қаншама ережесі бар. Баланың қа
уіпсіздігі де назардан тыс қалмайды. 
Осылайша велоспортқа келген жас 
өреннің жоғары биікке жеткеніне 
дейін қаншама еңбек етеміз. Біз де 
солай тәрбиеленіп шыққанбыз. Сол 
жеңісті жолды жалғастырғымыз 
келеді. Өздеріңіз білетіндей, Қызыл
орда велоспорт мектебі Әлем 
чемпионы атанған Марат Саты
балдиев, Сергей Капустин секілді 
саң  лақтарды тәрбиелеп шығарған. 
Бұрынғыдай емес, қазір мате
риал дықтехникалық базаны жақ
сарту бағытында оң істер бар. 
Ке  зінде өзіміз салмағы ауыр вело
си педпен жаттығу жасайтын едік. 
Қазір талапқа сай келетін техника 
саны молайды. Бұл шәкірттердің 
шеберлігін шыңдауға барынша үлес 
қосады, – дейді Берік бізбен әң
гімесінде.

Әлемде велоспорттан «Tour de 
France», «Vuelta a España», «Giro 
d’Italia» секілді беделді бәсекелер 
бар. Кезінде Беріктің өзі сол айтулы 
аламандарда бақ сынауға мүмкіндік 
алды. Спортшы үшін бұдан артық 

сенім жоқ болса керекті. Ендігі 
кезекте сол биіктен өз шәкірттерін 
көргісі келеді. 

– Шәкірттерімнің шеберлігін 
шың дауға әрдайым назар ауда
рамын. Бұған үлкен еңбекқорлық 
қажет. Толағай табыс оңайлықпен 
келмейді. Оған шыдамдылық, жан 
кештілік, жауапкершілік та лап 
етіледі. Әрине, спортқа жаңа келген 
жас өрен көп нәрсені түсіне бермеуі 
мүмкін. Оның мүм кін дігіне қарай 
велоспортқа тәр биелеген артық 
емес. Қай кезде де біздің өңірден 
дарынды жастар шығып келеді. Ел 
чемпионатында, түрлі сайыстарда 
топ жарып жүр. Мұндай жастар 
қашан да елеу сіз қалған емес. 
Мәселен, Аслан Силықбек, Аружан 
Ра қым жан, Анжела Соловьёва сын
ды шәкірттерім Малайзияда жастар 
арасында өтетін Азия чемпионатына 
қызу дайындық үстінде. Жоғары же
тістікпен оралады деген сенімдемін. 
Оларға қолдау көрсетіп, демеу бо
луға тырысамын, – дейді ол.

Дүние жүзінде велоспорт жөнінен 
Италия, Испания, Ресей, Франция 
секілді бірқатар мемлекеттер алда 
тұр. Сан алуан сайыстарда топ жарып 
жүрген таланттар үлкен еңбектің 
арқасында зор табысқа жетті. Бұл 
орайда бапкерлердің біліктілігі, ма
териалдықтехникалық базаның 
жақ саруы оң әсерін тигізеді. Ке
йінгі жылдары елімізде көптеген ғи
мараттар бой көтерді. Нәтижесінде 
жас велошабандоздар шеберлігін 
шыңдап, толағай табысқа қол созды.

– Астана қаласындағы трекке 
арналған спорт сарайында қазір 
әлем дік бәсекелер өткізіледі. Жас
та рымыз да онда жаттығу жиын
дарын жасап, шеберлігін жетілдірді. 
Бүгінде халықаралық деңгейдегі 
түр лі жарыста топ жарып жүрген 
велошабандоздар – сол игілікті істің 
нақты көрінісі. Еліміз вело спорттың 
дамуы жөнінен әлемде өз орнын 
еншілеп үлгерді. Бұл бізді қуантады. 
Ендігі кезекте бапкер ретінде 
шәкірттерімнің жоғары же тістікке 
жетуіне үлкен үлесімді қоса беремін 
деп ойлаймын, – дейді Б.Көпешов. 

Облыстық оқу орталығы 
(әдістемелік кабинеті) және 
«Orda» жоғары колледжінің 

ұйымдастыруымен 
республикалық ғылыми-

әдістемелік конференция 
өтті.

Білім беру 
тәсілі талқыланды
Техникалық және кәсіптік білім 

беру ұйымдары оқытушылары қа
тыс қан шараның мақсаты – кәсіби 
құзыретті маманның сапасын арт
тыру, теориялық және практи калық 
сабақтардың рөлін күшейту.

Конференцияда ерекше білім беру 
қажеттілігі бар балалардың қоғамнан 
оқшаулану жағдайынан шығуы, мүм
кіндігіне сәйкес білім алуға конс
титуциялық құқықтарын іске асыру  
сынды мәселелер қаралды.

Өзге өңірлерден қатысқан оқыту
шылар Zoom платформасы арқылы 
байланысқа шығып, өздерінің оқу 
үлгілерін таныстырып, алдағы жұмыс 
жоспарларын бөлісті.

Конференцияның ашылуында 
«Orda» жоғары колледжінің дирек
торы Гүлжамила Досжанова шара
ның маңызына тоқталды.

– Оқу барысында шәкірт қызығу
шылығын арттыру арқылы жастарға 
дұрыс бағыт сілтей аламыз. Бұл тұр
ғыда бүгінгідей шаралардың берер 
пайдасы көп. Тәжірибе алмасу педа
гог біліктілігін жетілдіреді, – деді ол 
өз сөзінде.

Сонымен қатар облыстық білім 
басқармасы оқу орталығының техни
калық және кәсіптік білім бөлімінің 
меңгерушісі Нұрхан Боранбекұлы 
педагогтардың тәжірибе жетілдіруі 
оқу орындарының білім деңгейін 
арттыратынын атап өтті.

«Инклюзивті білім беру: тиімді 
оқыту, тәжірибе, мәселелер, шешімі» 
тақырыбындағы республикалық ғы
лымиәдістемелік конференция әр 
секция бойынша қорытындыланды.

«СБ» ақпарат

КОНФЕРЕНЦИЯ

“Маған екі айға дейін 
велосипед берген жоқ”

Сыр топырағынан спорт саласы бойынша 
талай талант түлеп ұшты. Солардың бірі – белгілі 

велошабандоз Берік Көпешов. Таспадай тізілген 
тасжол үстіндегі тартысты бәсекеде талай мәрте топ 
жарған шебер еліміздің абыройын аспандатты. Қазақ 

велоспортының дамуына үлкен үлес қосты. Өзінен 
кейінгі ізбасар інілеріне үлгі болды. Бұл жергілікті 

бапкерлердің қаншама жыл бойы жасаған жұмысының 
жемісі десек, әбден жарасады. 

Әділжан ҮМБЕТ,
«Сыр бойы»Sb

СІЗ ҚАЙДА ЖҮРСІЗ?

АЙБЫН

САРБАЗ 
БОЛ ДА, 
САПҚА ТҰР 
Қазіргі таңда еліміздің бар

лық өңірінде ҚР Қорғаныс ми
нистрлігіне қарасты әскеритех
никалық мектеп жұмыс істейді. 
Мақсат – жастарды әскери 
өмірге бейімдеу. Мұнда білім 
алған жастар әскери өмірдің 
алғышартын толық меңгереді 
десе болғандай.

Әскеритехникалық мек
теп тің құрылғанына биыл он 
жыл. Міне, осы уақыттан бері 
атал ған мектеп жастарды Отан 
қорғауға даярлауда. Анығын 
айт қанда, шақырылушылар мен 
резервті даярлауға айтарлықтай 
үлес қосып келеді. Оқу үрді
сінде заманауи әдістер мен тех
нологиялар қолданылады. Бұл 
өз кезегінде педагогтердің жо
ға ры кәсіби құрам даярлауына 
ықпал етіп келеді. 

Қызылорда қаласындағы 
атал ған оқу ор да сына барып, 
әс кери мектептің тыныстірші
лігімен таныстық. 

Мектеп директорының әс
ке ри патриоттық тәрбие ісі жө
ніндегі орынбасары Қайрад дин 
Баймаханов атқарылып жат қан 
жұмыстар туралы айтып берді.   

– Мұнда жастар жоспарға 
сай тиісті жауынгерлік даяр
лы ғын шыңдап, әскери тәртіп
ке төселеді. Сарбаздар әске ри 
ант қабылдау рәсіміне дейін 
екі мәрте қарудан оқ атып тә
жі рибеден өтеді. Тактикалық 
дайындық пен қаруды қалай 
қолдануды меңгереді. Қырық 
күн ішінде барлығын толық 
игеру әрине қиын. Әскеритех
ни калық мектепте сарбаздар аз 
уақыт ішінде теориялық сабақ
тарды оқып, тәжірибелерін же
тіл діре түседі. Мұнда алдағы 
уақытта да Отанға адал қызмет 
ететін мамандарды қабылдау 
жалғасады. Кейінгі жылдары 
бі тіруші түлектердің арасынан 
Қарулы Күштерге қызмет ете
тін азаматтар саны артқаны бай
қалады, – дейді мектеп дирек
торының орынбасары.

– Қызылорда қаласының 
әскеритехникалық мектебінің 
сарбазы атанғаныма қуанышты
мын. Осы мектепте біраз сабақ
тар өткізілді. Қарсыласпен бет
пебет келгенде, қарусыз және 
қоршауда қалған жағдайда неше 
түрлі қойынқолтық жекпе
жек өнерін үйренуге тырыстық. 
Ме  ніңше, әрбір жігіт Отан ал
дындағы борышын өтеу қажет. 
Ұстаздарға алғыс айтамын. Аз 
ғана уақытта көптеген істә
жірибе үйрендік, – дейді әске
ритехникалық мектеп тү легі 
Санжар Кеңес. 

Жасыратыны жоқ, 
қазір жастардың 

басым бөлігі әскерге 
барудан жалтарады. 

Ащы да болса ақиқаты 
осы. Оның себеп-

салдарын әркім әрқалай 
түсіндіреді. Ал анығын 

айтқанда, жауынгер 
болу жігіттің жігерін 

жаниды, жауапкершілікке 
баулиды. Тәуелсіз елдің 
кез келген азаматы Отан 

қорғауға қабілетті, өз 
елінің патриоты болуы 

тиіс. Мемлекет өр 
ұландарымен, айбынды 

әскерімен мықты. 
Тұрар БЕКМЫРЗАЕВ,
«Сыр бойы»Sb

Сол нағашымның сұм со
ғысқа қалай қатысқаны, не
містерде тұтқын болғаны жө
нінде бала кезімде бір сұрап 
қалғанымда, егделеу келген 
бір кісінің: «Ол соғысқа қа
тыспаған, ол – военплен. Түр
кістан легионында болған, 
Мұс тафа Шоқаевтың құйыр
шығы» дегенін естігеннен ке
йін үнсіз қалған едім. 

Әнекең өте әңгімешіл кісі 
еді. Әңгімеміз көбіне түн орта
сынан ауғанша созылады. 
Оның соғыс кезіндегі не   міс
тер дегі тұтқын болған кез 
дерін сұраймын ғой баяғы. 
Ал   ғашқыда соғыс туралы он
ша шешіліп айта бермейтін. 
Бір келгенінде Әнекеңнің кө
ңіл хошы өте жақсы екен. Ер
кін отырып өзінің мехнат пен 
бейнетке толы өмір жолы ту
ралы ұзақ толғады. 

– Мен 1922 жылы осы Қы
раш ауылында орта шаруа от
басында дүниеге келдім. Ал
ғашқыда Ликбезден, кейінірек 
мектептен өздігімше білім алып 
бастауышты бітірдім. Күндіз 
колхоз жұмысындамын. 1941 
жылы соғыс басталғанда тау 
етегінде мал азығын даярлап 
жатқанбыз. 1942 жылдың 3 
қаң тарында ауданда 1920, 1921, 
1922 жылы туғандар әскери 
комиссариатқа шақырылдық. 
Жиналғандар арасынан 120 
адам таңдалып алынып, көк 
ва гон оңтүстікті бетке алды. 
Ал дыңғы екі вагонға жаңа қор
ғандықтар, соңғы екі вагонға 
шиеліліктер мінген. Біз мінген 
эшелон екі сөткеден аса жүріп 
Самарқанға келді. Осында 
жарты ай соғыс өнеріне үй
рендік. Бәрімізді взвод, ро таға 
бөліпбөліп тастады. Сөй тіп 
біз 6армияның, 103деви зия
сы, 393 полкының құра мы на 
алындық.

Көбіне ашқұрсақ жүреміз. 
Ауылдан алып шыққан сөк, 
тал қандарымызды командир
лер жинап алып кеткен. Та мағы 
өте нашар, етсіз сұйық көже. 
Көбіне ашып кеткен капуста, 
оны бұрын жеп көрмеген бізге 
ұнамайды, бірақ амалың жоқ, 
жейсің.

Күніне 1012 сағат оқу
жат тығу. Бізге взвод коман
ди рі бо лып елінде райис
пол  комда ма, райкомда ма 
лауа зымды қызмет атқарған 
орыс жігіті тағайындалды. Бұ
рын әс кери болмаған, бізден 
айыр машылығы шама лы. 
Күн   делікті жаттығу бары сын
да 12 сағат ағаштан жасап 
бер ген мылтықпен штык та 
суды үйренеміз, қатты шар
шай  мыз. Кейде қатты тиіп 
кет се төбелесіп те қаламыз. 
Арада 1516 күн өткенде полк 
емтихан тапсырып, ақпан 
айы ның ортасынан аса қызыл 
вагонға отырып, соғысқа ат
тандық. Он бес күндей жүріп 
нау рыз айының бас жағында 
Украинаның бомбадан қира ған 
Старобольск қаласына түнге 
қарай келіп түстік. Сол жерде 
екі сағаттай сапта тұрғаннан 
кейін бізді Кантемировка де
ген селоға әкеліп түнетті. Әр 
үйге 56 солдаттан бөліндік. 
Осында 56 күн аялдап, әскери 
өнерімізді шыңдадық. 

Бір күні түн ортасында бә
рімізді шұғыл көтеріп алғы 
шепке салды. Мен Самарқанда 
жүргенде пулемет атуды үйрен
генмін. Таң ата алғы шепке 
жеттік. Солдаттар қалың қарды 
аршып сол жерде окоп қазып 
орналаса бастадық. Қаружа
рақ жетіспейді. Екеуара, үшеу
ара бір винтовка. Әр солдат 
кезегімен алдындағы солдат 
жараланса немесе мерт болса, 
винтовка тиюін күтіп жатады. 
Автомат атымен жоқ, негізгі 
қару – карабин мен винтовка. 

Әйтеуір гранат пен патрондар 
мол. Өкінішке орай рота бо
йынша 23 ақ зеңбірек бар. Ал 
фашистердің қарулары мен 
адам ресурстары әлі ба сым кез. 
Таң ата немістер біздің алғы 
шепті 2 сағаттай зең бірекпен 
атқылады. Аспан мен жердің 
арасы қара түтін, айна ламызды 
көре алмаймыз. Әйтеуір біреу
дің жараланып шың ғырғаны 
не ыңырсыған дауысы есті
леді. Біртіндеп бұған да еті міз 
үйрене бастады. Сәске бола 
зеңбірекпен атқылау тоқта
лып, қарсы беттен алдына 
тан кілерін салып неміс жаяу 
әс кері шабуылға шықты. Екі 
сағатқа созылған атқылаудан 
аман қалған солдаттар ұрысқа 
дайындалдық. 

Жан алып, жан беріскен 
шайқас түс қайтқанша жалғас
ты. Олар сол күні төрт рет ша
буылға шықты. Бізде ол кезде 
автомат жоқ, есесіне пулемет 
баршылық. Пулеметшінің не
гізгі міндеті – атыс секторын 
дұрыс бағамдап, пулеметті 
мей лінше қолайлы жерге ор
на ластыру. Біздің солдаттар 
ерліктің бар үлгісін көрсетіп 
бақты. Окопқа жақындаған 
танкті мүмкіндік болса ПТР
мен жоясың, немесе бумаға 
оралған гранатамен ұрып отқа 
орайды. Соңындағы жаяу 
әс керге пулеметтен оқ жау 
дырып жатырмыз. Жау кейін 
шегініп жарты сағат тан аса 
қайта шабуылға ұм тылды. 
Да ла қан сасиды, адам ның 
күй ген етінің иісі қолқаңды 
қа бады. Кешқұрым жара лан
ған солдаттарды тылға шы
ғарып, өлгендерді жинап, 
құ  жат тарын командирге та
быс тап, өздерін жер қойнына 
бердік. Екі күн жан алып, 
жан беріскен айқастан соң 
үшінші күні соғыссыз шегіне 
бастадық. Осы күннен бастап 
біздің майда отрядтарға бөлі
ніп, шашыраңқы соғыс жүргі
зуімізге тура келді. Алғаш со
ғысқа кіргенде армияда 240 
мыңнан астам жауынгер болса, 
апта өткенде небәрі 20 мыңнан 
сәл ғана асатын солдат қалды. 
Жоғарғы шенді офицерлер 
жоқ тың қасы. Орта және кіші 
командирлер қарамағындағы 
қалған аз ғана солдаттарынан 
айырылып қалудан қауіптеніп 
үлкен айқастарға кіре бермейді. 
Оқдәрі қоры аз, киіміміз жұқа, 
ыстық тамақ ішпегелі де қай 
заман. Селоларға барғанмен 
ешкім тамақ бермейді, амал 
жоқ біреудің сиырын, біреудің 
шошқасын, қазы мен тауығын 
ұрлап алып талғажау етеміз. 
Осылайша наурыз, сәуір, ма
мыр мен маусым айларында 
басымыз ауған жаққа жүріп, 
жолшыбай кездесіп қалған не
міс солдаттарымен шайқа сып 
ақыры шілде айының басында 
немістердің тосқауылына кез
дестік. Жандәрмен бекініс жа
сауға кірістік. Командиріміз 
майор орыс жігіті барлауға 

ба руға 30 адам еріктіні ша
қырды. Өзекті жанға бір өлім. 
Нар тәуекел деп алға шық тым. 
Басаяғы 40 солдат бір лей
тенантпен барлауға кет тік те 
девизиядан қалған бір полктен 
астам жауынгер сол жердегі 
тоғай арасындағы алаң қайда 
қалды. Айналасы 45 шақырым 
қашықтықты шолып, екі се
лоға да кіріп шықтық. Село 
қа ңырап қалған. Үш сағаттан 
астам бос сандалып қайтып 
жа уынгерлер қалған жерге 
кел дік. Қыбыр еткен жан жоқ. 
Алаң ортасында 200ден астам 
солдаттың өлі денесі. Осылай 
аңтарылып тұрғанымызда қа
лың тоғай ішінен андыздап 
неміс жендет тері шыға келді. 
Қолымызда қа ру болғанымен 
патроны жоқ. Міне, осылайша 
тұтқынға түс тік... 

Сәлден кейін әңгімесін қай
та жалғаған майдандағы азапты 
күндер туралы айта бастады. 
Тұтқынға түскен солдаттарды 
айдап апарып өзге тұтқындарға 
қосады. Бәрі сол 6 армияның 
жауынгерлері екен. «Қасында 
полктан Сүлеймен Бекенов, 
593 полктан құттықожалық 
Омар Тойымбетов пен Құл
манов Жұмаділла және басқа да 
отыз шақты қазақ бар. Жалпы 
қарасы төрт мыңдай тұтқынды 
бірнеше күн айдап «Король» 
деген лагеріне жеткізеді. Ла
герге жеткенше немістер бұ
ларды қорлап бағады. Бұлар
дың алдындағы селоларға адам 
жіберіп жергілікті халықты 
тұт қындарға су беру үшін 
жол  жағасына бөшкелерге су 
құйдырып қояды. Суды көрген 
тұтқындар бөшкеге ұмтылған
да неміс солдаттары оларды 
басынан атып өлтіреді де өздері 
мәз болып күледі. Осылайша әр 
бөшкенің жанында 67 адамнан 
өліктер шашылып жатыпты. 
Мұндай қорлаулар күнделікті 
болған. Сонан бір күні Дне
пропетровск қаласындағы 
түр меге әкеп қамайды. Адам 
төз гісіз жағдайда күнделікті 
әр барактан 1015 адам өлетін 
көрінеді. Бірнеше күннен ке
йін бұларды топқа бөліп басқа 
лагерьлерге жібереді. 

Соңғы қалған топ атта
нарда Түркістан легионы бас

шыларының бірі Қанатбаев 
келіп тұтқындар арасында 
қал  ған 4 қазаққа «мұнда қал
саңдар аштан өлесіңдер, мен 
сендерді тірі қалатын жерге 
орналастырамын» деп ла герь 
бастығынан сұрап алып, сол 
маңдағы бір неміс генера лы
ның ат қараушысы етіп ор
наластырады. Қалғандарын 
да сондай неміс шенділеріне 
жі  береді. Сол 1942 жылдың 
та мызынан 1943 жылдың қыр
күйегіне дейін ат қараушы бо
лады. Село ішінде бұлар ер
кін жүріп тұрады да жергілікті 
коммунистермен байланысып 
партизандарға қосылады. 
Пар тизандар үнемі жорықта, 
олар да алғы шеп жоқ. Қайда, 
қашан, қай жерде неміспен 
кездесеріңді білмейсің. Бір 
орында 510 күннен артық 
тұрақтап тұрмайды. Бұлар 
1944 жылдың бас кезінде 
юго  слав партизандарына ба
рып қосылады, Бұл Люд виг 
Свободаның бірінші пар ти
зан бригадасы екен. Осы бри
гаданың бірінші батольо ны, 
бірінші ротасы, бірінші взво
дында пулеметчик болып 
жыл дан аса жүреді. Қан ша 
ма неміс гарнизоны мен ав
токөлік, поезд өтетін көпір
лердің күлін көкке ұшырады. 
1944 жылдың қараша айының 
соңында бригада Совет жауын
герлерімен кездеседі. Арада 
үш күн өткенде бригадада со
ғысып жүрген кеңестік тұтқын 
жауынгерлерін бір жерге жи
найды да Болотон көлі жа нын
дағы лагерьде төрт айдан астам 
ұстайды.

Лагерьдегі жағдай немістер
дің лагеріндегі ахуалдан нашар. 
Кеңестік күзетшілер бұларды 
сатқынсыңдар деп қорлап, 
ой ларына келгенін істеген. 
«Әсіресе бір өңкиген орыс сол
даты болды, қазақтарды өте 
жек көретін» дейді Әнекең. 
Бір күні Болотон көліне қа рай 
айдап бара жатқанда, жауы
рынының астынан штыгын 
тығып алды. Қарсыласуға дәр
мені жоқ. Арқадан аққан қан 
табанына дейін жетіп, артында 
қанды із қалады. Мұны көрген 
конвойлардың бастығы не 
болғанын сұрайды. Әнешбек 

шынын айтады. Лейтенант әл
гі конвой орыс солдатты сол 
жерде атып тастағанын көр
генде әділ офицерлердің бо
латынына алғаш сендім дейді 
қарт солдат. Арада екіүш апта 
өткенде төрт жүздей жауынгер
ді тергеу басталады. Мұны бір 
қазақ капитаны тергейді. Қай
дан білгені белгісіз оны Қа
натбаевтың қамқорлығымен 
ат қараушы болғандығы әшке
ре леніп, Мұстафа Шоқайдың 
құйыршығысың, Власовшы 
сатқынсың деп 25 жылға сот
тап, Хабаровск өлкесіне этап
пен айдайды. Бұл 1945 жылдың 
сәуірі екен. 

Бұлар Хабаровскіде ағаш 
дайындайды, белгіленген нор
мадан артық істегендерге қо
сымша тамақ беріледі. Жас
тайынан қарулы болған ол 
норманы асыра орындайды. 
«Жұмысты жақсы істесеңдер 
ертерек қайтасыңдар» деп 
үміт тендіреді екен. Ағаш да
йындаумен айналысып жүр
генде ол күзетшілер арасынан 
қосүйеңкілік Мыңжасар Жү
нісовті танып қалады да, ретін 
тауып онымен жолығады. Тұт
қындағылар үшін хат жазуға, 
алуға рұқсат жоқ. Арада он 
жыл өткен. Міне, атаана ның 
үзілгендей үмітін Мың жа сар
дың Қырашқа салған хаты 
жалғайды. Бұл әкесі Баетке 
Әнешбектің тірі екендігін жет
кізген еді.

«Қырық жыл қырғын болса 
да, ажалды өледі», «Көресіңді 
көрмей көрге кірмейсің» деген 
сөз осы Әнекең секілді жаны 
сірі жандардың тағдырына те
лінеді. 

Олар Сталин өлгеннен 
кейін 1955 жылдың аяғында 
түрмеден босап, елге оралады. 
Араға 14 жыл салып елге келген 
Әнешбекке колхоз басқармасы 
Ақылбек Есдәулетов оның 
көкірегінен итермей, колхоз
дың орталық қоймасына қой
машы етіп қабылдайды. Осы 
қоймашылықты 1985 жылы 
зейнет демалысына шыққанша 
атқарады.

Жетпісінші жылдардың 
ор тасына таяу нағашыммен 
соғыста бірге болып, неміс
тердің қолына бірге түскен, 
кейінірек тұтқында болған 
нәубет күндері туралы «Қазақ 
тұтқыны» атты кітап жазған 
Сүлеймен Бекенов ағамыз 
оның өміріндегі қара дақтан 
тазаруына көмектесті. Ол 
Әнеш бектің бар құжатын жи
нап, Ресейдің сол кездегі По
дольск қаласындағы КСРО
ның әскери архивіне жі беріп, 
1974 жылы оның 19431944 
жылдар аралығында Юго сла 
вия партизан отряд тары құ
рамында неміс фашис тері
мен соғысқаны анық талғаны 
және оның ақталып, Ұлы Отан 
соғысы ардагерімен құқығы 
теңескені жөнінде арнайы 
жауапхат, құжат келді. Содан 
кейін ғана оның азаматтығы 
мен адалдығына күмәнмен қа
райтындардың үні өшті. 

1956 жылдың басында үй
леніп, шаңырақ көтереді. За
йыбы Тұрсын екеуі 10 ұлқыз 
өсіріп тәрбиелеп, олардан 
не  мере сүйді. Соғыс пен тұт
қында болып, тозақ отынан 
аман қайтып, қарт солдат 2008 
жылы 86 жасында бақилық 
болды. Әнекең 1986 жылдан 
өмірінің соңына дейін ауыл 
тұрғындарын имандылыққа 
ша қырып, ауыл имамы болды. 
Тіршілігінде кісі ақысын же
меген, ғайбат сөз айтпаған қарт 
майдангер жаны таза, өнеге 
өрісі үстем, парасатты  жан еді.

Ерубай ҚАЛДЫБЕК,
Қазақстан Республикасының 

мәдениет қайраткері.
Жаңақорған ауданы

Сұм соғыс кімнің ошағын ойран етпеді, кімді жетім, 
кімді жесір қылмады? От пен оқтың арасынан аман 
келген майдангерлер әр жылғы жеңіс тойын тойлап 
жатқанда, соғыста болса да кешегі өткен ғасырдың 

жетпісінші жылдарының ортасына дейін көкірегін керіп: 
«Мен де соғыста болып қан төккенмін,сендер арпалысқан 

жаумен мен де соғысқанмын», – деп айта да алмаған 
қанша жандар болды. Оларға тек Жеңістің 30 жылдығы 
мерекесінен кейін ғана соғыс ардагері статусы берілді. 

Онда да КСРО әскери архивінен құжаттары табылғандарға 
ғана. Сондай жанның бірі Қыраш ауылының тумасы, 

марқұм Әнешбек Баетұлы (Баязит) болатын.

ТОЗАҚ ОТЫНАН 
АМАН ҚАЙТҚАН

Ұйымдастырушы: «Қызылорда облысы
ның кәсіпкерлік және өнеркәсіп басқармасы» 
КММ

Орналасқан жері: Қызылорда қаласы, 
Сұлтан Бейбарыс ксі, құрылыс 1

Байланыс телефоны: +7 (7242) 605408, 
605407

Өтінімдерді қабылдау нысанасы: Қазақ
стан Республикасы Үкіметінің 2021 жылғы 
28 қазандағы №773 Қаулысы шеңберінде 
әлеуметтік кәсіпкерлік субъектілерінің тізі лі
міне өз қызметін әлеуметтік кәсіпкерлік са
ласында жүзеге асыратын жеке кәсіпкерлер 
және заңды тұлғалар (ірі кәсіпкерлік субъек
тілерін қоспағанда) енгізіледі.

Өтінімдерді беру орны: Қызылорда қа
ласы, Сұлтан Бейбарыс ксі, құрылыс 1

Құжаттамаларды ұсыну мерзімі: 2023 жыл
дың «1» маусымынан  бастап 2023 жылдың 
«15» маусымы аралығы

Өтінімдерді берудің басталу күні мен 
уақыты: 2023 жылдың «1» маусымы

Өтінімдерді берудің аяқталу күні мен 
уақыты: 2023 жылдың «15» маусымы

Көрсетілген мерзім өткеннен кейін ке ліп 
түскен өтінімдер қабылданбайтынын ескер
теміз. 

Әлеуметтік кәсіпкерлік субъектілерінің 
тізіліміне Қазақстан Республикасы Үкіметі
нің 2021 жылғы 28 қазандағы №773 қаулы
сымен бекітілген Әлеуметтік кәсіп керлік 
субъектілерінің тізілімін жүргізу қағида ла
рына (бұдан әрі – қағидалар) сәйкес өз қыз
метін әлеуметтік кәсіпкерлік саласында жү
зеге асыратын жеке кәсіпкерлер мен заңды 
тұлғалар (ірі кәсіпкерлік субъектілерін қос
пағанда) енгізіледі.

Әлеуметтік кәсіпкерлік тізіліміне келесі 
санатқа жататын кәсіпкерлер енгізуге үміткер 
бола алады:

1 санат – халықтың әлеуметтік осал 

топтарын жұмыспен қамтуға ықпал ететін 
әлеуметтік кәсіпкерлік субъектілері;

 мүгедектігі бар адамдарды;
 мүгедектігі бар бала тәрбиелеп отырған 

атааналарды және басқа да заңды өкілдерді;
 зейнеткерлерді және зейнеталды жастағы 

азаматтарды (жасына байланысты зейнетақы 
төлемдеріне құқық беретін жасқа келгенге 
дейін бес жыл бойы);

 балалар ауылдарының тәрбиелену
шілерін және балалар үйлерінің, жетім балалар 
мен атаанасының қамқорлығынсыз қалған 
балаларға арналған мектепинтернаттардың 
түлектерін – жиырма тоғыз жасқа дейін;

 қылмыстықатқару (пенитенциарлық) 
жүйесі мекемелерінен жазасын өтеуден бо
сатылған адамдарды – босатылғаннан кейін 
он екі ай ішінде;

 белгілі бір тұрғылықты жері жоқ адам
дарды;

 аз қамтылған, көпбалалы немесе толық 
емес отбасыларға жататын атааналарды жә не 
басқа да заңды өкілдерді, сондайақ «Алтын 
алқа», «Күміс алқа» алқаларымен наград тал
ған немесе бұрын «Батыр ана» атағын алған, 
сондайақ I және II дәрежелі «Ана даңқы» 
ордендерімен наградталған көпбалалы ана
ларды;

 наркологиялық науқастарды медици
налықәлеуметтік оңалтудан немесе психикаға 
белсенді әсер ететін заттарға тәуелділікті 
емдеуден өткен адамдарды – оңалту немесе 
емдеу жүргізілгеннен кейін он екі ай ішінде;

 қандастарды.
2 санат – бірінші санаттағы халықтың 

әлеуметтік осал топтарының тауарларын 
сатуға, жұмыстарды орындауға, қызметтер 
көрсетуге ықпал ететін әлеуметтік кәсіпкерлік 
субъектілері;

3 санат – тауарларды өндіру, жұмыстарды 
орындау, бірінші санаттағы халықтың 

әлеуметтік осал топтарына қызмет көрсету 
жөніндегі қызметті жүзеге асыратын Әлеу
меттік кәсіпкерлік субъектілері;

 әлеуметтіктұрмыстық қызметтер;
 азаматтарды күту, сауықтыру, денсаулық 

жағдайын бақылау бойынша әлеуметтік
медициналық қызметтер;

 әлеуметтік ортаға бейімделу үшін пси
хологиялық жағдайды түзету бойынша 
әлеуметтікмедициналық қызметтер;

 мінезқұлықтағы ауытқулардың алдын 
алу бойынша әлеуметтікмедициналық қыз
меттер;

 жұмысқа орналасуға және еңбекке 
бейімделуге жәрдемдесу жөніндегі қызметтер;

 коммуникацияны арттыру, оңалту, әлеу
меттік қызметтер, бейімдеу, әлеуметтік сүйе
мелдеу бойынша қызметтер;

 медициналық техниканы, протездерді, 
ортопедиялық құралдарды өндіру, ауру лардың 
алдын алу, мүгедектерді оңалту үшін ғана пай
даланылатын денсаулық сақтау саласындағы 
БҚ әзірлеу;

 мүгедектер мен зейнеткерлердің демалы
сы мен сауығуын ұйымдастыру;

 қосымша білім берудің білім беру 
бағдарламалары;

 мүгедектер мен халықтың мобильділігі 
төмен топтары үшін инфрақұрылым объек
тілеріне жағдай жасау және оларға қол жеткізу.

4 санат – мынадай қызмет түрлерін жүзеге 
асыратын әлеуметтік кәсіпкерлік субъек тілері:

 отбасын нығайтуға, балалардың отба
сын да тәрбиеленуін қамтамасыз етуге және 
ана мен баланы қолдауға бағытталған пси
хологиялықпедагогикалық және өзге де қыз
меттерді көрсету жөніндегі;

 балалардың демалысын және оларды 
сауық тыруды ұйымдастыру жөніндегі;

 мектепке дейінгі тәрбие мен оқытудың, 

бастауыш, негізгі орта, жалпы орта білімнің 
жалпы білім беретін оқу бағдарламаларын, 
техникалық және кәсіптік білімнің білім беру 
бағдарламаларын іске асыру жөніндегі;

 мүмкіндігі шектеулі балаларға психоло
гиялықпедагогикалық қолдау көрсету, 
негізгі орта және жалпы орта білімнің оқу 
бағдарламаларын меңгеруде, дамуда және 
әлеуметтік бейімделуде қиналатын білім алу
шылар мен тәрбиеленушілерге медици налық 
және әлеуметтік көмек көрсету жөніндегі;

 әлеуметтік бағдарланған коммерциялық 
емес ұйымдардың қызметтер ұсыну сапа
сын арттыруға бағытталған, осы ұйымдар
дың қызметкерлері мен еріктілерін (волон
терлерді) оқыту жөніндегі;

 мәдениағартушылық (оның ішінде, жеке 
музейлердің, театрлардың, кітапханалардың, 
архивтердің, мектепстудиялардың, шығар ма
шылық шеберханалардың, ботаникалық және 
зоологиялық бақтардың, мәдениет үйлерінің, 
халық шығармашылығы үйлерінің қызметі);

 қоршаған ортаны қорғау жөніндегі;
 халықтың әлеуметтік осал топтарына 

гериатриялық және геронтологиялық көмек 
көрсету, денсаулық және ұзақ өмір сүру орта
лық тарын, саламатты өмір салтын жүргізу 
бойынша ісшараларды ұйымдастыру жөнін
дегі қызмет түрлері.

 Әлеуметтік кәсіпкерлік субъектілерінің 
өтінімдерін Қызылорда қаласы, Сұлтан Бей
барыс көшесі, құрылыс 1 (облыс әкімді гі
нің ғимараты) мекенжайы бойынша қабыл
данады.

Кәсіпкер құжаттар топтамасын толық 
ұсынбаған не анық емес деректерді немесе 
қағидалардың талаптарында белгіленген 
нысандарға сәйкес келмейтін құжаттарды 
ұсынған жағдайда ұйымдастырушы ұсыныл
ған құжаттарды кәсіпкерге қайтарады. 

ХАБАРЛАНДЫРУ
Кәсіпкерлерді әлеуметтік кәсіпкерлік субъектілерінің тізіліміне енгізу бойынша өтініштерді қабылдаудың басталғаны туралы

«Сыр бойы», «Кызылординские вести», «Ақмешіт 
апталығы», «Ақмешіт жастары» және ауданның барлық 
басылымдарына хабарландыру орналастырғыңыз келсе: 

70-00-52  телефон ы арқылы байланысуға болады. 
E-maіl: smjarnama@mail.ru

Ия, уақыт ешқандай құді
ретке бағынбайтын және құ
былысты өзінің дегеніне ба
ғындыратын физикалық шама 
екенін барлығымыз білеміз, 
түсінеміз. Дейтұрғанмен оны 
кейде байқамай, бағаламай да 
қалатынымыз рас. Уақыт өте 
келе таулар да мүжіліп, төбеге 
айналады. Жер қойнауындағы 
миллиондаған жылдар бойы 
жинақталған қазба байлық та 
адамдардың ісәрекеті нәти
же сінде таусылады. 

Біздің атабабаларымыз та
биғат құбылыстарын өте зерек 
түсініп, жыл мезгілдерін шар
уа шылықтарын үйлестіруде 
дұ рыс пайдаланып, ұрпақтан 
ұр паққа мирас етіп отырғанын 
тарихтан жақсы білеміз.

Бүгінгі күні әлемде жер 
кө  лемі жағынан 9орын ала 
тұра, жер қойнауындағы не
бір қазба байлығымыз, қо лай
лы ауа райы, биокли маттық 
по тенциал, су ресурста ры мыз 
бола тұра неге өмір сүрудің жо
ғары деңгейін қалыптастыра 
алмай келеміз деген сұрақ 
озық ой лы азаматтарымызды 
ой  лан дыратыны анық.

Ұзақ жасаған адамдардың 
өзі өмірді «Өмір де ген көзді 
ашыпжұмғандай» не месе «Та
балдырықтан төрге шық қан
ша», «Қасқағым сәт» деген те
ңеулермен сипат тай ды.

«Су – тіршілік көзі» демек
ші, су қорын дұрыс пайда лан
бау кесірінен қысқа уақыттың 
ішінде Арал теңізінің тартылуы 
– адамзат тарихында бұрын
соңды болмаған экологиялық 
апат. Азықтүлік қауіпсіздігі  
мәселесі де өткір тұр. Осынау 
өзекті проблемаларды шешу 
жолында тер төгіп жүрген ға
лымдарымыз аз емес. Олардың 
ерен еңбегімен оқырман қауым 
өңірлік баспасөз беттерінен 
жақсы таныс деп ойлаймын.

Бүгінгі баянымыз сонау 
1963 жылы Қызылқұмның 
қия сында, азықтүлік қауіпсіз
дігін қамтамасыз етуге арнайы 
ұйымдастырылған Тереңөзек 
ауданының Іңкәрдария кең
шарында, қарапайым шопан 
отбасында дүниеге келген 
бел гілі ғалым, білікті ұстаз, 
абыройлы азамат Жанұзақ 
Байманов туралы болмақ.

 Адал еңбекті ту еткен Жан
ұзақ әріптесім жазы аптап, 
қысы қаһарлы Қызылқұмның 
қиясында ел байлығы – қой 
шаруашылығын ұйымдас ты
рып, ерен еңбек үлгісін көрсе
тіп, толағай табыстарға қол 
жеткізген Нұрділда ағамыз 
бен Қатшагүл анамыздың ша
ңы рағында дүниеге келген. 
Жалпы бұл отбасында дүниеге 
келген 11 бала да қарапайым 
тұрмыстық жағдайда өсіп,  мә
уелі бәйтерекке айналып отыр.

Еңбекке ерте араласқан 
Нұр ділда ақсақал болашақ бі

лімде екенін терең сезінетін. 
Табиғатты түлету, қарапайым 
еңбек адамдарына жағдай жа
сау білікті мамандардың ғана 
қолынан келетінін өз өміріндегі 
жағдайлармен топшылайтын. 
Экономика дамуының кілті 
электрлендіруде екенін өз тә
жірибесінен бажайлаған ол 
өзінің  жалғыз інісі Өмірзаққа 
электр жөніндегі инженер 
оқуына баруға кеңес береді. 
Байманов Өмірзақ ағамыз 
Алматы қаласындағы Ауыл 
ша   руашылығы институтын  бі
тіріп,  облыстың электр лендіру 
саласында өз қолтаң басын 
қал дырды. Демек, ой  шыл, ар
маншыл Нұрділда кө ке міздің 
көрегендігін уақыт тың өзі дә
лелдеді.

Отбасындағы берекелі дас
тарханның басында айтылған 
инженер мамандығының құді
реті туралы ұлағатты әңгімелер 
бала Жанұзақтың  болашақта 
инженер боламын деген ой
танымын қалыптастырғаны 
заңдылық.

Сондықтан өз қатарласта
рынан ерте есейген,  не нәрсені 
де тез орындауға дағдыланған, 
мақсатшыл Жанұзақтың 1978 
жылы 8сыныпты бітірісімен, 
қаладағы Өмірзақ ағасының 
үйіне инженер болуға дайын
мын деп келгеніне таңыр қа
мауымыз қажет.

Инженер деген ортақ ұғым 
екенін, оның түрлі салаларға 
жіктелетінін сол кездегі мықты 
білім ошағы Қызылорда по
ли техникумына құжат тап
сы руға келгенде бірақ білді. 
Көп ойлануға уақыт жоқ, 
Қы  зылқұмды игеруге, мал 
жа  йылымын жасауға, егін
ші   лікті дамытуға су керек еке
нін жақ сы түйсінгендіктен  су 
ин женері  мамандығын таң
дайды.

Ол кездегі Қызылорда поли
техникумының даңқы Одаққа 
белгілі, талай мемлекет, қо
ғам қайраткерлері, мықты су 
шаруашылығының маман да
рын даярлаған оқу орында
рының бірегейі еді. Сол оқу 
орнын 1982 жылы техник

гидротехник біліктілігі бо
йын ша үздік бітірген жас 
ма манның сонау Қиыр Шы
ғыс тағы Биробиджанға жібе
рілуі де оған артылған сенім 
болатын. Көп ұзамай қалып
тасқан тәртіп бойынша сұңғақ 
бойлы, шымыр денелі, білімді 
Жанұзақ әскер қатарына ша
қырылады. Содан екі жыл 
Венгрияда орналасқан Кеңес 
үкіметінің шектеулі әске рі
нің құрамындағы танк бата
льонында азаматтық борышын 
атқарып, елге аға сержант ше
німен оралады.

Жоғары білімді инженер 
болу арманын жүзеге асыру 
үшін 1984 жылы Жамбыл гид
ромелиоративтікқұрылыс 
инс титутының Қызылорда 
фи лиалына гидромелиорация 
ма мандығы бойынша оқуға 
түсіп, үздік дипломмен бітіріп 
шығады. 

Әкешешеге, туған жерге 
деген перзенттік парыз оны 
ауылға тартып, еңбек жолын 
«Іңкәрдария» кеңшарында 
көк өніс бөлімшесінің бри
га дирі қызметінен бастай ды. 
Алайда өзі оқыған инсти тутта 
қалу жөніндегі ұстаздары
ның ұсыныстары әрдайым 
оны мазалап жүретінді. «Әке 
балаға сыншы» демекші, бір 
күні әкесі Нұрділда: «анаң 
екеу міз сенен көп үміт күте
міз, біліміңді әрі қарай жетіл
діргенің дұрыс» деп кеңес 
бе реді. Көктен іздегені жер
ден табылғандай болған Жан
ұзақ тың бұған қуана ке ліс
ке нін  айтудың өзі артық. 
Оның үлкен ғылымға жолы 
осы лай ашылады. Алғашқыда 
кафедрада оқу шебері болып 
бастаған Жанұзақ Нұрділда
ұлы зертхана меңгерушісі, ас
систент, оқытушы, аға оқы
тушы сатыларынан өтіп, 
ай  мақта инженерлік оқу орны
ның қалыптасуына ерекше 
үлесін қосып, су шаруашылығы  
бойынша білікті маман ретінде 
танылды. 

Сол кезеңде институтты 
басқарған талантты ұйымдас
тырушы Уалихан Қозекеұлы 

Бишімбаев аймақта техника
лық бағыттағы ғалымдарды 
жергілікті азаматтардан да
йын дауға көрегенділікпен жол 
салып қана қоймай, өзінің де 
докторлық диссертациясын 
сәтті қорғағаны көпшілікке 
үлгі болды. Осы жылдары 
Ы.Жақаев атындағы Қызыл
орда политехникалық инсти
туты қарқынды дамып, аймақ 
экономикасына қажетті ма
ман дарды жергілікті жерде 
да йындауға қол жеткізді. Қа
ланың оңтүстік аймағында 
әсем институт қалашығы бой 
көтеріп, заманауи талаптарына 
сай қондырғылармен жабдық
талған халық арасында «мок
рый блок» аталып кеткен 
зертханалық ғимарат іске қо
сылды. Материалдықтех ни 
ка лық базаны қалып тас ты рып, 
дамытудағы ауқым ды өз ге
рістердің кезінде оқу орнын 
жабуға келген комис сияның 
өз шешімін түбегейлі өзгертуге 
мәжбүр еткенін біреу білсе, 
біреу білмеуі де мүмкін. 

Осы оқу орнының әлеуетін 
көтеріп, жоғары білікті ма
ман дарды дайындауға тың 
бастамалар жоғары оқу орнын 
техника ғылымдарының док
торы, профессор Қылышбай 
Алдабергенұлы Бисенов бас
қарған кезде іске асты. Осы 
кезеңде оқу орнының мате
риалдықтехникалық базасы 
одан сайын нығайып, жаңа 
техникалық мамандықтар 
ашы лып, жергілікті жерде ға
лымдарды дайындау үшін инс
титут жанынан аспиран тура 
ашылды.

Ширек ғасырдың ішінде 
мамандарды дайындауға өз де
рінің мол үлесін қосқан гид 
ро техника саласының про
фессороқытушылар құра мы 
қалыптасты. С.Қош қа ров, 
Т.Қарлыханов, Ә.Ос па нов, 
Е.Құттыбаев, О.Попов, Д.Бая
лимов, Ә.Сағаев, Д.Сейт  
қа сымов, А.Шоман таев, 
С.Тә  уіпбаев, С.Өмір за қов, 
М.Лу   мель ская, А.Тө лек баев, 
Т.Илья  сов, Р.Мол даш, Ә.Тоқ  
тамысов се кілді тұлғалы ға

лымдар осы салаға аса қажетті 
маман дарды даярлауға мол 
үлестерін қосты және қосып 
келеді.

Саңлақтар салған сара 
жол ды Қ.Омаров, Ж.Байма
нов, Б.Отарбаев, А.Жүнісов, 
Қ.Ақылбаев, Б.Шаянбекова 
бастаған кейінгі толқын іні
қарындастарымыз лайықты 
жалғастыруда. Бұл қатарда ғы
лыми табыстары мол, мақтан 
тұтар ұстаздарымыздың бірі де 
бірегейі, техника ғылымда ры
ның кандидаты, доцент Жан
ұзақ Баймановтың алар орны 
бөлек. Ол инже нер ліэколо
гиялық факультеті деканының 
орынбасары қызметінде сту
денттер арасында оқутәр бие 
жұмыстарын шебер ұйым
дас тырып, олардың жақсы 
азамат болып қалыптасуына 
ерекше еңбегін сіңірді. Оның 
жоғары кәсіби біліктілігі, қа
жырқайраты, ерекше ұйым
дастырушылық қабілеті, аза
маттық келбеті Қызылорда 
ин женерлікэкономикалық 
инс титутының проректоры, 
Қызылорда көпсалалы гума
нитарлықтехникалық коллед
жінің директоры, «Ақмешіт» 
гуманитарлықтехникалық 
институтының ректоры қыз
меттерінде айқын көрінді.

Білім мен ғылым және 
олардың нәтижелерінің эко
номикада қолдануы – еліміздің 
бәсекеге қабілеттілігін қалып
тастыратыны аксиома. Міне, 
біздің ке  йіпкеріміздің жаңа 
жетіс тік тері сол кездегі Ы.Жа
қаев атын дағы Қазақ күріш 
шаруа шылы ғының ғылыми
зерттеу институты ның бас 
ди ректоры болып тұрған кез
де менің ша қыруыммен инс
титут рек торы қызметінен 
күріш инсти тутына 2012 жылы 
жаңадан ашылып жатқан 
Білім тарату орталығының 
же текшісі болып келуімен 
ты ғыз байланысты. Сол ке
зеңде жаңа құрылым жұмы
сын өте жоғары деңгейде 
ұйым дастыра отырып, агро
өнер кәсіп саласындағы ғылы
мизерттеу нәтижелерін өнді
ріске таратуда орталықтың 
Қа зақстан бойынша бірінші 
орынға шығуына қол жеткізді.

Білікті ғалым, іскер ұйым
дастырушы, орталық жетек ші
сі ретінде түрлі халықаралық 
ұйымдармен тығыз байланыс 
орнатып, жаңа жобалар мен 
инновациялық идеяларды жү
зеге асырып, институттың 
бе делін көтеруге аянбай қыз
мет етті. Материалдықтехни
калық, зертханалық базаның 
заманауи техникалармен және 
құралдармен жабдықталуына 
қосқан үлесі де айрықша. Ең
бек зая кеткен жоқ, институтқа 
екі «НИВА» автокөлігі, «МТЗ
2512» тракторы, лазерлі жер 
тегістегіш, тамшылатып суға

руға арналған қондырғы, 
жемшөп дайындауға және тұ 
қымды дәрілеуге арнал ған қон
дырғылар, культи ватор, т.б. 
өндіріске, ғылымизерттеу
лер ге қажетті қондырғылар 
алын ды. Қырман алаңына 
өн дірістік жай, биокомпост 
не месе силос дайындайтын 
те мірбетонмен құйылған ар
найы орын салынды. 

Халықаралық конферен
цияларда, Біріккен Ұлттар 
Ұйымының Даму Бағдарла
масы (ПРООН), Азықтүлік 
және ауыл шаруашылығы 
ұйы мы (ФАО), Халықаралық 
Аралды Құтқару Қоры, GIZ, 
«SMEC International Pty Ltd» 
және басқа ұйымдардың өкіл 
дерімен кездесулерде су үнем
деуге бағытталған пи лот тық 
зерттеулерді өңірде жүр гізу 
қажеттілігін дәлелдей отырып,  
оннан астам жобаның айма
ғы мызға тартылуына қол жет
кізді.

Арал өңірі аймағында 
суар малы егіншіліктің эколо
гиялықмелиоративтік жағ
да йын жақсарту және су 
қо рын үнемді пайдалану тех
но логиялары бағытындағы 
жүргізіп келе жатқан ғылыми
зерттеулерінің нәтижесінде 
ол 50ден аса ғылыми мақа
ла, 4 ұсыным, 3 патент ав
торы атанды. Өзі түлеп ұш қан 
Қорқыт ата атындағы Қы
зыл орда университетінің «Су 
шаруашылығы және жерге 
ор наластыру» кафедрасымен 
тығыз байланыста болып, бі
лікті мамандарды даярлауға 
ба рынша атсалысуда.

Ғылымбілім беру саласы 
мен қоғамдық жұмыстардағы 
жемісті еңбегі үшін ол көптеген 
марапаттар иеленген. 

Зайыбы, жоғары катего
рия лы зерттеушіұстаз, ағыл
шын тілі пәнінің мұғалімі 
Ләз зат екеуі 4 бала өсіріп, 8 
немере тәрбиелеп отырған, 
елге елеулі, ағайынға сыйлы  
өнегелі отбасының иесі.

Балаларының барлығы жо
ғары білімді, мектеп қабыр
ғасындағы немерелері оқу 
озат тары. Жақында немересі 
Мариям Түркия мен Испания 
елдерінде өткен ұлт аспаптар 
фестивалінде бірінші орын 
алды. 

Отандық ғылымға беретіні 
әлі де мол ғалым, көптеген 
шәкірт тәрбиелеген ұлағатты 
ұстаз, сөз бен ісі біртұтас, мі
незге бай,  адалдығы,  іскер лігі,  
ұлтжандылығы ерекше аза мат 
Жанұзақ Байманов жа қында 
асқаралы 60 жасқа тол ғалы 
отыр. Құтты болсын дейміз!

Серікбай ӨМІРЗАҚОВ, 
«Сыр мұрабы» қоғамдық 

ұйымының төрағасы,
техника ғылымдарының 

докторы, ҚР АШҒА академигі 

Уақыт 
желісінде

«БАНК ЦЕНТРКРЕДИТ» АҚ «7» маусым 2023 жылы ұлғайту және төмендету /  АО «БАНК ЦЕНТРКРЕДИТ» проводит 

торги по продаже залогового имущества «7» июня 2023 года на повышение и понижение

№
р/н
п/п

Объектінің атауы/
Наименование объ

екта
Орналасқан

Орны/Место нахождение
Кепіл мүлкінің сипаттамасы/
Описание и характеристика 

залогового имущества

Бастапқы 
бағасы /

Стартовая цена

Кепілдік 
жарна/

Гарантийный 
взнос

ЛОТ 1. Жилой дом/ тұрғын 
үй

г. Кызылорда, мкр 
Саяхат, ул.Саяхат30 д.37, 

Қызылорда қаласы, Саяхат 
шағын мөлтек ауданы, 
Саяхат30 көшесі 37 үй.

общей площадью – 211,4 
кв.м., жилой площадью – 
117,2 кв.м., на земельном 
участке общей площадью 
– 0,0800 га/жалпы алаңы 
– 211,4 ш.м., оның ішінде 

тұрғын алаңы – 117,2 ш.м., 
жер телімінің жалпы алаңы – 

0,0800 га.

25 490 663
тенге/теңге

1 274 533,15 
тенге /теңге

Аукционға қатысу туралы өтініштер хабарландыру 
жарияланған күннен бастап қабылданады және Қызылорда 
қ., Тоқмағанбетов  көшесі 46 мекенжайы бойынша 
орналасқан «Банк ЦентрКредит» АҚта саудасаттық 
өткізерден бір күн бұрын аяқталады.

Сатып алу бағасы Қазақстан Республикасы Ұлттық 
Банкінің қолданыстағы бағамы бойынша келесі мәліметтер 
бойынша саудасаттық аяқталғаннан кейін 5 (бес) жұмыс 
күні ішінде БИН 910141000018, БИК KCJBKZKX, ИИК 
KZ218560000000274901.

Саудасаттық өткізілетін орын  Қызылорда қ., 
Тоқмағанбетов к. 46.

Саудасаттық басталатын уақыт ЛОТ 1  11 сағат 00 
минут.

Сенімді тұлға – Серік Амандық.
Аукцион туралы қосымша ақпаратты телефон арқылы 

алуға болады: 8 (7242) 551888, ішкі. 79214. 87088074846

Заявки на участие в аукционе принимаются со дня 
опубликования объявления и заканчиваются за день до 
проведения торгов по адресу: г. Кызылорда, ул. Токмаган
бетова 46, в АО «Банк ЦентрКредит».

Покупная цена оплачивается в тенге по текущему 
курсу Национального Банка Республики Казахстан в 
течение 5 (пяти) рабочих дней после проведения торгов 
пореквизитам БИН 910141000018, БИК KCJBKZKX, ИИК 
KZ218560000000274901.  

Место проведения торгов – г.Кызылорда, 
ул.Токмаганбетова 46.

Начало торгов: ЛОТ 1  11 часов 00 минут.
Доверенное лицо – Серік Амандық.
Дополнительную информацию по аукциону возможно 

получить по тел. 8 (7242) 551888, вн. 79214. 87088074846

Хабарландыру
Қызылорда облыстық 

м а  м а н д а н д ы р ы л ғ а н 
аудан  аралық экономи ка
лық со ты ның 2023 жыл
дың 16 мамырдағы ұйға
рымымен «СК «ЕрҚанат 
Сервис» ЖШСна (БСН 
110840000328) оңалту рә
сі мін жүргізу бойынша 
аза  маттық іс қозғалғанын 
ха барлайды.

Барлық талап-тілектер 
мына мекен-жайда қа был -
данады: Қызылорда қала-
сы, Әйтеке би көшесі 29 
үй.

– Жыл басынан бері облыс аума
ғын дағы су айдындарында соңы өлімге 
әкелген 9 оқиға тіркелді. Оның алтауы 
ересек адам болса, үшеуі бала. Ал былтыр 
дәл осындай 30 жағдай тіркелді. Оның 
9ы бала. Тіркелген жайттардың басым 
бөлігі Сырдария өзені мен үлкенді
кішілі каналдарда болып отыр, – деді 
подполковник.

Төтеншеліктердің дабыл қағатынын
дайақ бар. Жыл сайын түсіндірме жұ
мыстары жүргізілгенмен, оны ескере
тіндер аз. Басқарма басшысының 
ай туынша, қауіпсіздік ережелерін өрес
кел бұзу – адамдардың қаза болуының 
негізгі себебі. Атап айтсақ, қайғылы 
оқиғалар өзен немесе каналдардың кез 
келген әрі зерттелмеген, ағысы жылдам, 
терең, тік жарларда суға түскеннен бо
лып отыр. Оған спирттік ішімдік іше
тіндер мен бақылаусыз балаларды қо
сыңыз.

– Кейінгі кезде ұжымдар мен оқу 
орындары жастарының жаз айларында 
табиғатқа шығып, демалыстарын өзен 
мен көлдердің жағасында ұйымдас ты
руы жиіледі. Мұндай демалыстардың 
кейбіреуі бақытсыз жағдаймен аяқта
лып жатыр. Сондықтан биыл суға шо
мылу маусымындағы қауіпсіздік шара
ларын ертерек қолға алып, адам көп 
шоғырланған орындарда түсіндірме 
жұ мыстарын жүргізудеміз. Бұған қоса, 

рейдтік ісшараларды да бастап кеттік. 
Биыл рейдтік жұмыстар барысында 3 
адамға ескерту шарасы көрілді. Тұр 
ғындарды хабардар ету үшін су нысан
дары мен су шаруашылығы құ рылыс
тарындағы жаппай демалуға рұқ сат 
етілген және тыйым салынған орын дар
дың орналасқан жері туралы мәліметті 
әлеуметтік желі мен «2ГИС» сервисінде 
жариялаудамыз, – деді А.Тоғызбаев.

Суға шомылу маусымына дейін 
аймақта 4 коммуналдық жағажай іске 
қосылмақ. Олардың қатарында Шиелі 
ауданындағы «Ақ орда», Сырда рия ау
данындағы «Қалғандария», Қармақ шы 
ауданындағы Мұратбаев және Қазалы 
ауданындағы «Қашқансу» жағажайы 
бар. 

Бүгінде жазғы суға шомылу мау сы
мына жедел құтқару жасағының жүзу 
құралдары, сүңгуірлік жарақтары мен 
жабдықтары дайындыққа келтірілген. 
Нақтырақ айтсақ, 69 құтқарушы, 19 ав
токөлік, 23 жүзу құралы мен 34 сүңгуірлік 
жарақ дайын тұр. Сүңгуір автокөліктер 
қажетті құтқару құралжабдықтарымен, 
құтқару кеудешелері және шеңберімен 
жарақтандырылған.

Орайы келгенде айта кетейік, өңір
дегі 16 тыйым салынған және 47 қауіпті 
аймаққа 109 ескерту тақтайшасы мен 55 
билборд орнатылған.

«СБ» ақпарат

БРИФИНГ

Облыстың су айдындарында тұрғындардың әртүрлі 
себептермен қайғылы жағдайға ұшырауы, әсіресе, жаз 

айларында суға кетіп, қаза болуы өзекті мәселе болып отыр. 
Биылдың өзінде 9 адам қаза тапқан. Бұл туралы  облыстық 

төтенше жағдайлар департаментінің басқарма басшысы, 
азаматтық қорғаныс подполковнигі Асхат Тоғызбаев көшпелі 

брифингте хабардар етті.

Төтеншеліктер не дейді?

Қызылорда облысының сани
тариялықэпидемиологиялық ба
қылау департаментінің ұжымы 
ай  мақтың санитариялықэпидемио
логиялық бақылау қызметінің ар
дагері Аханаева Ұлбосын Өмір бай
қызына жұбайы

Хаджимұрат Нұртазаұлының
қайтыс болуына байланысты қай
ғысына ортақтасып, көңіл айтады.

***
Қызылорда облысының санита

риялықэпидемиологиялық бақы
лау департаментінің ұжымы Пер
соналды басқару қызметі бөлімінің 
бас маманы Базарбаева Бақыт Бай
ділдақызына жұбайы

Серікбай Асанбайұлының
қайтыс болуына байланысты қайғы
сына ортақтасып, көңіл айтады.

Айдар САЙЛАУОВ,
«Сыр бойы»

Еліміздің әр қиырында, 
әр салада еңбек етіп 

жүрген бүгінгі қоғамдағы 
мыңдаған мамандар 
Сыр өңіріндегі білім 

қарашаңырағы – 
Қорқыт ата атындағы 

университеттің әр 
жылдардағы түлектері. 

Олар әр кезде үлкен 
өмірге қанат қаққан алтын 

ұясына ат басын бұрып 
жатады. Бұл бір жағы – 

мектеп алдындағы, ұстаз 
алдындағы парыз болса, 
екінші жағынан – албырт 

кезеңді бірге өткізген дос-
құрбыларымен сағына 

қауышу.

Мамыр айының шуақты 
күндерінде Қорқыт ата атын
дағы Қызылорда универ
ситетінен 19881993 жылда
ры білім алған шәкірттер бас 
қосты.

«Отыз жылдың ойжүзі» 
деп аталған жүздесу уни
верситеттің №1 ғима ратын
дағы Ә.Қоңы ратбаев атындағы 
дәріс ха надан басталды. Өздері 
отыз жыл бұрын сабақ алған 
осы дәрісхананы бұған дейін 
түлектер орталай қаржы 
жинап, заманауи бейнеге 
ендіріп, жабдықтаған бола
тын. Бұл күні жасы елуден 
асқан байырғы студенттер 
пар таға отырып, филология 
ғы лымдарының докторлары, 
профессор Жеңіс Сәдуақасов, 
Бағдат Кәрібозов, филология 
ғылымдарының кандидаты, 
доцент Ұлжан Жанбершиева 
секілді ұстаздарынан тағы бір 
дәріс тыңдады. Сондайақ, 

Әлия Мамыраева, Шанжар
хан Бекмағанбетов бұрынғы 
шәкірттерге естеліктер айтып, 
тілектестіктерін білдірді.

Мұнан соң іс шара Мұстафа 
Шоқай ғылыми орталығында 
жалғасты.

Түлектердің арасында бір
бірін отыз жылдан бері көр
мегендер де кездесті. Олардың 
сағынышқа толы құшақ жа
йысқан сәтін көрудің өзі кере
мет.

Осы бір қимас та қымбат 
сезімді белгілі айтыс ақыны, 
халықаралық айтыстардың 
жеңімпазы Нұрмат Мансұров 
өз арнауымен жеткізді.

Орталықта университеттің 
әлеуметтік және тәрбие жұ
мыстары бойынша проректоры  
Жандос  Базар тай қоғам ның 
дамуы на ат са лы сып, нә тижелі 
жұ мыстар ат қарып жүрген тү
лектерді Қор қыт ата атын дағы 
Қызылорда уни вер ситетінің 

басқарма тө р ағасыректор 
Б.Кәрімо ва  ның Алғыс хаты
мен марапат тады. Сондайақ, 
елімізге есімі белгілі талантты 
композитор, әнші, ақын Еле
на Әбді халықоваға «Қорқыт 
ата» алтын медалін, Шиелі 
аудандық білім бөлімінің бас
шысы Жібек Баймұратоваға 
«Үздік түлек» медалін тақты.

1993 жылы түлектерге өз 
қолымен диплом тапсырған 
университеттің сол кездегі рек
торы, белгілі мемлекет және 
қоғам қайраткері, академик 
Бақберген Досманбетов сөз 
сөйлеп, өткен күндерді еске 
түсірді.  «Бұл жылы бітірген 
студенттер шынында талант
ты жастар болды. Олардың 
арасынан республикаға бел
гілі өнерпаздар, ақындар, 
ғалымдар, басшылар шықты. 
Осы түлектердің бірнешеуіне 
қызыл диплом тапсырғаным 
есімде», – деді ұстаз.  

Осыдан соң түлектер 
«СырдарияАқмешіт» орта
лық мешітінде аруақтарға ар
нап ас берді. Аста түлектер 
Медеуәлі Бимағанбетов, Мол
даш Достанов, Әніс Жақыпов, 
Әли Байжолов, Темірхан Те
бегенов сынды ұстаздарын 
және өмірден өткен достарын 
еске алып, Құранға қол жай
ды.  

Отыз жыл бұрын алып
ұшып тұрған жастар бүгінде 
салиқалы жандарға айналған. 
Алайда, дәл осы күні олар 
Жаратушыдан өзге ешкімге 
бағынбайтын ұлы уақытты 
отыз жылға кейін шегеріп, 
өзгермеген көңілдің өз биігіне 
шықты. Кездескенде асыр 
салған баладай қуанып, қош
тасарда құшақтарын жаза ал
май тарқасты.

Отыз жылдың жүздесуі 
кейінгі жастарға өзінің маз
мұнымен үлгіөнеге боларлық 
дәрежеде өтті.

Дәуіржан ЕЛУБАЕВ,
Қорқыт ата атындағы

Қызылорда университетінің 
түлегі,

Қазақстан Журналистер 
одағының мүшесі.
Суретті түсірген,
Н.НҰРЖАУБАЙ

КЕЗДЕСУ МЕН 
ҚОШТАСУ

– Нар аға, жас күніңізден 
әннің базарында келесіз, 
халықтың қызметінде бол
дыңыз. Талай жерді көрдіңіз, 
араладыңыз. Көргеніңіз көп, 
түйгеніңіз мол. Енді айты
ңызшы, әннің асылы қайда, 
жырдың асылы қайда? – деп 
сұрайды екен. 

Сонда Нарекең: 
– Еее, әннің асылы Ар қада, 

жырдың асылы Сырда ғой – деп 
қысқа қайырыпты дейді. 

Осы бір қасиетті қазы
намыз тәлімнің тал бесігі, ру
ха ниятымыздың алтын өзегі 
болып жасай берсе екен деген 
ниет әрдайым бататілегімізде 
ғой.

Сыр бойы жыраулық дәс
түрінің тарихын қозғағанда 
Балқы Базар, Ешнияз, Кете 
Жүсіп, Шораяқтың Омары, 
Жиенбай, Жаңаберген, дүр 
Оңғар, Тұрымбет, Нұртуған, 
Тұрмағамбет сияқты тағы да 
басқа ақынжыраулардың аты 
ә дегеннен ауызға ілігеді. Бұл 
сөз иелерінің кейбірі тура
лы мәліметтер мен естеліктер 
хатқа түсіп, біршамасы ғы лы ми 
айналымға да енді. Әлі де болса 
өмірі мен шығар машылығын 
зерттеп, зерделеу керек жырау, 
шайырлар жетерлік. Соның бірі 
– Жәмет Сайымұлы. 

Жәмет жырау 1895 жы лы 
қазіргі Қазалы ауданы Бека
рыстан би ауылы жанындағы 
Ақтоған деген жерде дүниеге 
келген. Әкесі Сайым қарапайым 
шаруа адамы болған. Бекеттің 
сегіз баласы болса, соның бірі 
осы Жәметтің әкесі – Са йым. 
Жәмет атадан 1 жасында, ал 
ана сынан 4 жасында айы
рылып, жетім қалады. Тоғыз 
жасқа дейін атасы Бекеттің 
тәрбиесінде болып, ол бақиға 
бет түзегесін әкесімен бірге 
туған ағаларының қолында 
қалады. 

Жігіт жасына келіп, күйбең 
тірліктен қажыған Жәмет әр 
тарапқа талап қылмақты ой
лайды. Ақыры өзінің құрдас, 
досы Смағұлды ертіп Аралға 
келіп балық аулау кәсібімен 
шұғылдана бастайды. Бұл кез
де Кеңес өкіметі орныққан тұс 
болатын. Қызу жұмыс арасын
да жүрген Жәмет ыңғайы келсе 
Мырзасқа бір соғып кетуді де 
ойынан шығармайды. Себебі, 
мұнда сол кезде атағы жер жа
рып тұрған Нұртуған шайыр 
бар еді. Жәмет шайырдың туған 
апасы Үбіштен туады, туған 
жиені. 

Ақыры істің ретіне қарай 
Мырзасқа да жолы түсіп, 
нағашысының ауылынан бір
ақ шығады. Жиені келгеніне 
қуанған шайыр қой со
йып, құрмет қылып, қонақ 
етеді. Дас тархан үстінде шат
шадыман, мәзмайрам болып 
отырған Нұртуған Жәметтің 
керегеде ілулі тұрған домбыраға 
қайтақайта қарағыштап отыр
ғанын байқап қалса керек, 
қолына ұстата салыпты. Өзі 
де іштей сұранып отырған жас 
талапкер қолына домбыра 
түскенде бар білгенін заулата 
беріпті. Жәметтің осы талабы
на риза болған шайыр оны өз 
қасына алып қалуды ұйғарады. 
Әуелі сауатын ашып, хат та
нытады. Одан кейін өзі жазған 
шығармаларды ретретімен 
меңгерте бастайды. Жәмет – 
Нұртуған шайырдың алғашқы 
шәкірті. Оған дәлел: 

– Әуелі хат таныттым 
Жәметжанға, 

Отырған күндер өтті ұзақ 
таңға. 

Әуелде жазудағы 
болмай қалмас, 

Талабың өрлей берсін 
басың оңға, – 

деген өлеңі. Осы өлеңнің бо
йында Жәметке көп тәрбият 
бергені және өнерге тиянақты, 
адал болуды насихат еткені 
анық байқалады. Шайырды 
ұстаз тұтып, сөзін құп алған ол 
аса жауапкершілікпен үш айда 
хат танып шығады. Жыраудың 
жыр қорына Нұртуғанның 
«МәулімНияз», «Едіге», 
«ОрақМамай», «Ақ кете Шер
нияз», «Қобыланды» сынды 
ауқымды, салалы дастандары 

берік орнығады. Арасында, 
Нұртуған шайыр Жәметті ас 
пен жиында алқаға салып 
жырлатып, қалыптасып кетуін 
мұқият қадағалап отырады 
екен. Әбден төселіп, ұстазының 
батасын алған соң жыраулық 
салтанат құрып, жержерді 
шарлай бастайды. Арнайы ша
қырту алып Ақтөбе, Шалқар, 
Ырғыз, Қарақалпақ, тіпті Түркі
менстанның Ма ры жеріне дейін 
барып тың дау шысын таңдай 
қақ тырып қайтады. 

Бірақ, шарықтау шағына 
келген тұсы Кеңес өкіметінің 
талай талант пен қайраткердің 
қолына кісен салып, кесірі 
дендеп тұрған кез болатын. 
Сол кесір Жәметті де айналып 
өткен жоқ. Жөнжосықсыз 
түрлі айыпты арқалап Қазалы 
түрмесіне бір емес тоғыз рет 
қамалады. Сондай мазасыз 
күндердің бірінде Қазалы түр
месінде Тұрмағамбет ақын ды 
кезіктіреді. Баласы Абай ағамыз 
«Әкем түрмеде Тұр мағамбет 
ақынды көрдім деп шалдарға 
әңгімелерін айтып отыра
тын» дейді. Тұрмағамбет ақын 
да сол тұста Кеңес өкіметінің 
қудалауында жүр  ген болатын. 
Жаңа өкі меттің керағар саяса
тына мойынсынбаған Жәмет 
1937 жылы «халық жауы» ата
лып, Сібірге айдалады. Сонда 
жүргенде 1943 жылы Калинин
ге хат жазып, Құдай оңдағанда, 
рақымшылыққа ілініп қайтадан 
елге оралады. 

Елге келгесін 19441945 
жылдары Нартай бригада
сында Шәмшәт Төлепова, 
Күндебай Алдоңғаров, Бал
қашбай Жүсіптермен елге ру
хани қызмет қылады. Басы
нан талай тауқыметті өткерген 
жырау ақжарылқап күн туып 
ақыры Сейілханқызы Бала
жан шешемізбен отау құрып, 
шаңырақ көтерді, екі қыз, бір ұл 
дүниеге келеді. 

Жәметтің халық ақыны Бай
назармен жақсы байла ныста 
болғанын айтады жы раудың бел 
баласы Абай ағам. Қайткенмен, 
сөз ұстаған ер лердің ортақ 
әңгімесі көп болады ғой. Жы
рау 1944 жылы 75 жасында 
дүниеден өтті. Өмірінің ақырғы 
күніне дейін нағашысы әрі 
ұстазы Нұртуған шайырдың 
маза рына атпен барып Құран 
ба ғыштап, зияраттап тұрған 
деседі. Ұмытылмас ұстазға құр
меті ғой. Есіл ердің тағдыр 
жолы қысқаша осылай өтіпті. 

Жәмет атамыздың мұ расын 
жиыстырып, ата өнерін қадірлеп 
отырған ұрпақ жоқ емес. Бала
сы Абай ағам бар білгенін хатқа 
түсіріп, ата мүлкін қызғыштай 
қорып отыр. Ал, жыраудың 
немересі Ағнұр Жәметова ата 
жолында. Домбырасы қолында, 
шәкірті соңында. Қасиетті 
өнер бұл әулеттен алыс кеткен 
жоқ. Ел амандығын берсін, 
алдымыздағы 2025 жылы 
Жәмет жырау Сайымұлының 
туғанына 130 жыл толғалы отыр. 
Меніңше, Сыр сүлейінің мерей
тойы облыстық, рес публикалық 
деңгейде атап өтілуі керек. 
Жыраулық өнерде із қалдырған 
Жәмет жырау зерттеп, зердел
ген сайын өшпес өнер иесі екені 
айшықтала бермек. 

Марат СҮГІРБАЙ,
Қорқыт ата университетінің 

«Дәстүрлі музыка өнері және 
хореография» 

кафедрасының оқытушысы

Жәмет 
жырау
Қазақта сөз таныған жанның бәрі Сырдың елін – жырдың 
елі дейді ілгеріден. Бұл сөзді қашан, кім айтқаны белгісіз. 

Бірақ, біз ес білгелі осы бір сөзді естіп те, айтып та келеміз. 
Әсілі, кім болса да уақытында Сырдың бойындағы жампоз 

жыраулардың алқасында болып, таңға жырласа түгесілмес 
түпсіз, апталап жырласа қажымас құдіретті өнер иелерін 

көзбен көріп, құлағымен естіп айтқан болуы керек бұл сөзді. 
Ескі құлақтан естуімізде, ән еркесі Нартайдан: 

Осыған орай, облыстық мем
лекеттік архиві және Т.Есетов 
атындағы №264 мек теплицейінің 
бірлесе ұйым дастыруымен «Ма
ман дығым мақ танышым» та қыры
бында кез десу кеші өтті. 

Бұл кездесу жасөспірімдерге 
мамандық таңдау бағытында то
лық қанды ақпараттандыру және 
дұрыс бағытбағдар беру, мамандық 
әлемі және ерек  ше ліктері тура
лы дүние та нымын кеңейту, оқу
шыларға патриоттық тәрбие беру, 
тұлға ретінде қалып тасуына ықпал 
ету үшін ұйымдастырылған.

Шараға Қорқыт ата атындағы 
Қызылорда университеті, М.Мә
ме това атындағы педа го гикалық, 
медициналық, И.Әб ді  кәрімов 
атын дағы аг рар лық техникалық 
жо ғары коллед ж дерінің оқы ту шы
лары, облыстық жастар ре сурс тық 
орталығының мамандары, Т.Есетов 
атындағы №264 мектеплицейінің 
ұстаздары, оқу шылары және архив 
мамандары қатысты. 

Басқосуда Т.Есетов атындағы 
№264 мектеплицейі ди рек то ры
ның бейінді оқыту ісі жө ніндегі 
орынбасары Ж.Кү зем баева кез кел
ген шә кірттің алдында мамандық 
таңдау мәселесі тұратынын, оны 

дұрыс таңдауға бағытбағдар бері
летінін айта отырып, жастарға ті
лек тестік білдірді.

Облыстық мемлекеттік ар
хивінің архив құжаттарын пайда
лану және жариялау бөлімінің ар
хеографы А.Әлиасқарова қор дағы 
әр сала бойынша маман иелерінің 
жеке құжаттарына тоқталып, елі
мізде aшық aзaмaттық қoғaм oр
нaтyдa архив ісі мамандығының 
мa ңыздығын атап, оқушыларға 
түсіндірді.

Кеште ма мандық таңдауда кез
десетін қателіктердің келешекте 
қандай әсері болатыны, маман
дықты дұрыс таңдауда қойылатын 
талаптар мен оқу шарттары туралы 
ақылкеңестер берілді. Ұстаздар да 
болашақ маман иелеріне сәттілік 
тілеп, қойылған сұрақтарға жауап 
беріп, өзара пікір алмасты. Мек
теп ұжымы шара соңында кезде
су оқушылардың болашақта өз 
қызығушылығы мен қабілетіне 
сәйкес келетін мамандықты анық
тауға, жеке таңдау жасауға үлкен 
септігін тигізетінін айта отырып, 
қонақтарға алғыс білдірді.

Кеш соңында оқушылар да өз 
өнерлерін ортаға салып, ұстаз да
рына алғыс білдірді.

БОЛАШАҚҚА 
БАҒДАРШАМ

Дүние дүрмекке ілесу үшін мамандық кәсібімізге ғана емес, 
өміріміздің өзегіне айналып бара жатқандай. Себебі кәсіпсіз күн 
көру қиын. Көп адам мамандықты дұрыс таңдамағанның салда-

рынан жұмыс таба алмай, қиындықтарға тап болып жатады. Әрі-
беріден соң, өзі ұнатпайтын салада грант үшін ғана оқитындар 

мен оқығандар да көбейіп кетті. Бұл мемлекеттің қаржысы далаға 
кеткенмен тең. Осындай олқылықты болдырмау үшін қайтпек керек?

Қоғам болып 
белсенділік 
танытсақ

Сыбайлас жемқорлық – заман ағысымен 
бірге өсіп-өркендеп, мол қаражат және 

қоғамдық бәсекелестік пайда болған жерлерге 
тамырын жайып, бүгінгі күнге дейін жойыл-

май отырған кеселдің бірі. Бұл кесел дамушы 
елдердегідей біздің жас мемлекетімізге де 

орасан зор нұқсан келтіріп отыр.

«Сыбайлас жемқорлыққа қарсы күрес тура
лы» Заң талабының аясында жемқорлыққа қарсы 
ісәрекеттер әр салада жүзеге асырылуда. Әсіресе, 
халық парақорлық дертімен жиі бетпебет келеді. 
Сондықтан кез келген ортада пара беру мен алудың 
жолын кесуде қоғам болып белсенділік танытуымыз 
қажет.

«Ең бастысы – әрбір мемлекеттік құрылыстың 
жанындағы істі, лауазымды тұлғалар пайдаға бат
пайтындай етіп қою керек» деген екен ғұлама ғалым 
 Аристотель. Одан бері қаншама уақыт өтсе де, сы
байлас жемқорлық індетін толық жою адамзаттың 
әлі де қолынан келер емес. Әйтсе де соңғы уақытта 
елімізде сыбайлас жемқорлықтың «тамырын» шабуға 
бағытталған жұмыстар молынан атқарылып жатыр.

Мемлекеттік қызметкерлердің лауазымдық 
міндет терін орындаудағы жауапкершілігін артты
ру шаралары қолданылуда. Дегенмен, қоғам мен 
мемлекеттің мүмкіндіктерін біріктіретін, сыбай
лас жемқорлық қылмыстарды ескертетін жаңа 
тұжырымдық үлгіні дайындауда талдаулық, ұйым
дастырушылық және насихаттау жұмыстарын қолға 
алу қажет.

Қоғамда сыбайлас жемқорлыққа орын жоқ. 
Барлық күшжігерді біріктіріп, осы дерттің одан әрі 
ушықпауы үшін оны тоқтатудың барлық амалдарын 
қолдану арқылы ғана бұл құбылысқа тиімді түрде 
қарсы тұруға болады. Барлық уақытта, қоғамда және 
мемлекетте сыбайлас жемқорлық әрекеттері және ол 
әрекеттермен күрес жүргізілген.

Елдің  дамуы  мен әлеуметтікэкономикалық іл
герілеу жолындағы маңызды қадамдардың бірі – сы
байлас жемқорлықты жеңу. Бұл проблемаға бүкіл 
әлемде үлкен көңіл бөлінетіні кездейсоқ емес. 

Қазақстан Республикасының «Сыбайлас жемқор
лыққа қарсы күрес туралы» Заңына сәйкес, сыбайлас 
жемқорлықпен күресті барлық мемлекеттік орган
дар мен онда қызмет атқаратын лауазымды тұлғалар 
жүргізуі тиіс. 

Мемлекетіміздің кез келген азаматы ҚР Консти
туциясын және заңдарын сақтауға, басқа адамдардың 
құқықтарын, бостандықтарын, абыройы мен қадір
қасиетін құрметтеуге міндетті. Сондықтан қоғамды 
жегідей жейтін қауіпті індетпен бәріміз күресуіміз 
қажет.

А.СӘЛІМЖАН,
Қызылорда облысы бойынша тексеру комиссиясы

персоналды басқару қызметінің басшысы


